
9 январь куни АҚШнинг Ўзбекис-
тондаги Элчиси Ричард Норланд ду-
нёдаги энг қадимий ҳисобланган Ус-
мон Қуръони сақланаётган Ўзбекис-
тон Мусулмонлар идорасига қараш-
ли кутубхонага ташриф буюрди.

Элчи жанобларини кутубхона муди-
ри Обиддин Элтоев кутиб олди ва 
уни Усмон Қуръон тарихи ҳамда ку-
тубхонадаги бошқа ноёб китоблар 
тўплами билан таништирди.

Элчи Ричард Норланд Ҳазрати Имом 
мажмуасини ўз оиласи билан зиёрат 
қилди.

Элчи Норланд Ўзбекистон Мусулмонлар 
Идораси кутубхонасига ташриф буюрди

Ўзбекистон Мусулмонлар идорасига қарашли кутуб-
хона мудири Обиддин Элтоев АҚШ Элчиси Ричард 
Норландга дунёдаги энг кўҳна дея саналган Усмон 
Қуръон тарихи ҳақида гапириб бермоқда. 
(АҚШ Элчихонаси тақдим этган сурат)

АҚШ Давлат котиби ёрдамчисининг 
муовини Эван Файгенбаумнинг 
“Америка овози” мухбири Навбаҳор 
Имомовага берган ИНТЕРВЬЮСИ

17 декабрь 2007 йил, 
Вашингтон, Колумбия округи

Савол: Маълумки, яқиндагина Қирғи-
зистонда парламент сайловлари бўлиб 
ўтди ва маълум бўлдики, парламентда 
фақат битта партия фаолият олиб борар 
экан. Европада Хавфсизлик ва Ҳамкор-
лик Ташкилоти (ЕХҲТ) бу сайлов ҳақ-
қоний бўлмади деб баҳо берди. Ташкилот 
фикрича, ушбу сайловлар ҳалқаро ҳуқу-
қий талабларга жавоб бермас экан. Бу 
борада АҚШ ҳукуматининг фикри 
қандай?

Э. ФАЙГЕНБАУМ: Биз ҳалигача сай-
ловлар чоғида нималар бўлганини анг-
лашга уриняпмиз. Бу борада нафақат хал-
қаро кузатувчилардан, балки АҚШнинг 

мамлакатдаги элчи-
хонасидан ҳам маъ-
лумотлар келиб туш-
моқда. Ушбу маълу-
мотларни тез орада
таҳлил этиш ҳарака-
тидамиз. Айни воқе-
анинг бевосита гуво-
ҳи ҳисобланган одам-
ларнинг маълумотла-
рига таянган ҳолда ас-
лида нима ва қандай
бўлганини аниқлашга
уриниб кўрамиз. Сай-
ловларнинг ҳалқаро нормаларга жавоб 
бермаслиги тўғрисидаги ЕХҲТнинг фик-
ри бизга маълум.

Ҳар ҳолда биз Қирғизистон сайловлар жа-
раёнини такомиллаштиришига умид қи-
ляпмиз. Нафақат ЕХҲТ кўрсатиб ўтган 
соҳаларда балки биз улар билан аввал ҳам 

Давоми 10-бетда

АҚШ Давлат котиби ёрдамчисининг муовини Эван 
Файгенбаум Жанубий ва Марказий Осиё ўртасидаги 
ўзаро муносабатларни шарҳлайди

АҚШ Давлат 
котиби ёрдамчи-
сининг муовини 
Эван Файгенбаум. 
(Давлат Департа-
менти сурати)



6-сон Март 2008 йДЎСТЛИК

2

Ёш америкалик мусулмонлар, 20 ёшни қоралаган кўп-
лаб малакали мутахассислар, Яқин Шарққа муборак ҳаж 
амалини бажариш учун сафар қилмоқда, дейди Америка 
Қўшма Штатлари саёҳат бўйича экспертлари.

«Бу янгича йўналишдир, - дейди Сиэтлда жойлашган сай-
ёҳлик идораси ходими Рита Завайдеҳ. У ёшларни таълим 
олиш учун Иордания ва Яқин Шарқ мамлакатларига 
юборишга ихтисослашган. Гарчи Завайдеҳ хоним ҳажга 
кетаётган мижозлари учун учоқларга билетларни олдин-
дан буюртма қилиб қўйишни кўнгилдагидай бажара ол-
са ҳам, у бундай сўровларни мусулмон сайёҳлик идора-
ларига жўнатади. «Бундай саёҳатни ташкил этиш билан 
боғлиқ кўпгина ўзига хос томонларни тушуниш учун му-
сулмон бўлиш талаб этилади», - дейди у.

Ислом динининг беш устунидан бири бўлмиш ҳаж ама-
ли Саудия Арабистонидаги Макка шаҳрини зиёрат қи-
лиш демакдир. Йилда бир марта ҳаж мавсуми бўлиб, 
ушбу амални умри давомида ақалли бир марта бажариш 
қурби етган барча мусулмонлар учун фарз қилинган. Са-
фар харажатлари қиммат, моддий-техник таъминот му-
раккаблиги юзасидан, одатда, аксар мусулмонлар оила 
қургунча ва болалари катта бўлгунча кутиб туришади. 

Бироқ, америкалик мусулмонлар учун, ҳали ёш бўлишла-
рига қарамай, ҳаж сафарига отланиш қийин эмас, чунки 
иқтисодий шароит бунга имкон беради. Қайтага, улар 
турмуш қурганда, касбий ва оилавий ҳаётни изга солиш 
асносида бу амални ўташ қийинроқ бўлиб қолиши мум-
кин деб ўйлашади, дейди америкалик ҳужжатли фильмлар 
устаси Аниса Меҳди.

Машҳур Эмми мукофоти совриндори бўлган журналист 
Меҳди хоним «Миллий жуғрофия» дастури доирасида 
«Маккаи мукаррама бағрида» фильмини суратга олиб, 
унда тавба-тазарруга юз бурган, келиб чиқиши жиҳатидан 
турли-туман бўлган уч нафар мусулмон кишини тасвир-
лаган.

Ҳаж сафари учун харажатлар миқдори бир неча минг 
долларни ташкил этиши сабабли барча мусулмонлар ҳаж 
сафарини узоқ муддатли режаларига киритишларига 
тўғри келади. Мусулмон киши ўз иқтисодий ҳолатидан 
келиб чиқиб, ҳажга бориш учун етарли маблағни 10 йил 
давомида йиғиши мумкин, дейди Меҳди. «Ҳаж шундай
бир мураккаб амалки, у жисмоний куч, чидам ва бар-
дошни талаб қилади. Одатда, ёши улуғ кишилар ҳаж 
қилишади, чунки бу ғайриоддий саёҳатни амалга ошириш 
уларга катта куч бағишлайди, аммо соғлом ва кучли 
кишиларнинг ҳаж қилишлари осонроқ.», дейди Меҳди.

Ҳаж мавсумида мамлакатларга бериладиган виза билан
боғлиқ квоталар, ҳажга борадиганлар сони ҳам бир-бири-
дан фарқ қилади, шу сабабли мусулмонлар режаларини 
ўзгартиришга тўғри келиб қолиши мумкинлигини ҳи-
собга олишлари зарур. Саудия Арабистонининг Вашинг-
тондаги Элчихонасидан олинган маълумотга қараганда, 

1.4 миллион зиёратчилар ҳаж қилиш учун Саудия Арабис-
тонига ташриф буюришди. 5 кун давом этадиган бу йилги 
ҳаж 18 декабрда бошланиши кўзда тутилган бўлиб, аниқ 
сана ой кўриниши билан белгиланади. Элчихонанинг 
хабар беришича, 2006 йилда 2.5 миллион зиёратчининг 
15000 дан ортиқроғини америкаликлар ташкил қилган. 

Америкадаги масжидларда ҳаж амалини бажаришга до-
ир PowerPoint дастури ёрдамида тайёрланган махсус 
тақдимотларни кўриш имкони мавжуд. Унда ҳажнинг 
ўзига хос амаллари, қоидалари ва талабларини ўрганиш 
мумкин. 

Бугунга келиб, одамлар ҳаж сафари учун одатда 2 ҳафта-
дан уч ҳафтагача вақт сарфлашади, дейди Меҳди. «Қа-
дим замонларда ҳали учоқ бўлмаган пайтларда мусул-
монлар Маккаи мукаррамага ҳаж қилиш учун пиёда, қа-
йиқда ёки карвонга қўшилган ҳолда боришган ва бунга 
ойлаб вақт сарфлашган.»

Ҳаж амалининг энг юқори палласи Исломий йилнома-
нинг охирги ойи саналган зулҳижжа ойининг саккизинчи-
сидан ўн иккинчисигача давом этади ва Маккаи мукарра-
мадан ташқарида бўлади. Меҳдининг айтишича, мусул-
монлар Мака шаҳрига йил давомида боришлари мумкин, 

аммо айни ҳаж мавсумининг бошланиши йилнинг охирги 
ойига тўғри келади.

Дунёнинг бошқа ерларидаги каби, ҳажга кетмаётган аме-
рикалик мусулмонлар кўпинча саховатпешалик билан 
шуғулланишади. Мисол учун, Мэриленд штатидаги 
Монгомери округи мусулмонлар кенгаши Рождество 
байрамидан аввал муҳтож оилаларга саватларда озиқ-ов-
қат, болаларга эса турли-туман ўйинчоқлар тарқатади. 
Ушбу кенгаш декабрь ойида юзлаб килограмм гўштни 
муҳтожларга тарқатишда округ маъмурияти билан кели-
шиб иш олиб боради.

Ҳожи Надиа Баззини Детройт Марказий Аэропортида оиласи 
кутиб олмоқда. Детройт четидаги Кантон шаҳарчасида яшайдиган 
коллеж талабаси Саудия Арабистонидаги 18 кунлик ибодат ва 
муқаддас қадамжолар зиёратидан қайтиб келди. (© AP Images)

Америкалик мусулмонлар ҳаж қилиш учун Маккаи мукаррамага 
сафар қилишди



Дин унинг мактабдаги ўртоқлари ўртасидаги суҳбатнинг 
бир қисми эмас, балки бир-бирини ҳурмат қилган ҳолда 
мулоқотга киришишдир, дейди 14 ёшли Жессика яҳудий, 
христиан ва мусулмон етакчилари уюштирган зиёфатда.

“Мен Худога ишонаман, аммо бирорта черковнинг аъзо-
си эмасман”, дейди бу ўсмир 16 декабрда Вашингтон 
ташқарисидаги Мэриланд штати Фредерик шаҳрида ўт-
казилган зиёфатда. У бу тадбирга яқудий ўртоғи ва унинг 
оиласи билан бирга қатнашди.

“Бу жуда яхши тадбир”, дейди унинг ўртоғи, 14 ёшли Сэм. 
“Ёшлар янги ғоялар ва хилма-хил жамоаларга очиқдир.”

Яҳудий, мусулмон ва христиан жамоаларига мансуб 250-
дан зиёд аъзолар Фредерикда ташкил этилган Иккинчи 
йиллик Ҳанукаҳ, Рождество ва Ҳаж Фестивалида бирга-
ликда таомларни баҳам кўришди. Ҳар ким ўзида борини 
ўртага қўйди – оилалар мавсумга мослаб пиширган тур-
фа таомларини қўшниларининг ноз-неъматлари билан 
биргаликда ёнма-ён қилиб дастурхонга тортишди. Бунда 
ҳар ким ўзига ёққан таомдан татиб кўришга имкон яра-
тилди – яшил нўхотли таом ва қўлбола сафрон кулчадан 
бўғирсоқ шўрвагача, қийма кабобдан паловгача ҳаммаси 
муҳайё қилинди. 

Латифа Бутолиб хоним Фредерикда муҳандис бўлиб иш-
лайдиган турмуш ўртоғи Тавфиқ ва уч нафар фарзанди 
билан ушбу тадбирга келди. У ўзи пиширган ананасли 
тортини олмали пирог ва мазали крем ёнига қўйди. Бу 
оила АҚШга Жазоирдан 1991 йилда кўчиб келган. 

“Мен эътиқодлараро фестивалга жамоамиздаги кишилар 
билан учрашишга келдим”, деди Латифа Бутолиб. 
Унинг турмуш ўртоғи биринчи эътиқодлараро зиёфатга 
2006 йилда қатнашган ва бу йили ҳам бундай тадбирда 
иштирок этишини дилига тугиб қўйган эди. Бутолиблар 
оиласи Фредерик шаҳар Ислом марказида ибодат қилади. 
Тавфиқ Бутолиб 2006 йилда ҳаж сафарига бориб келди. 
Ҳаж Исломнинг беш устунидан бири бўлиб, у Саудия 
Арабистонидаги Маккаи мукаррамага йилда бир марта 
бўладиган зиёрат учун бутун умри давомида ақалли бир 
марта боришни кўзда тутадиган фарз амалдир. 

“Оила, бола-чақа билан бу ерга келиб, биргаликда ўйин-
кулгу қилиш қандай яхши”, деди Тавфиқ Бутолиб. Унинг 
7 яшар ўғли Муҳаммад яҳудийларнинг саккиз кунлик 
Ҳанукаҳ фестивалида Фредкрик Ислом маркази ходими 
Имом Яҳъё Ҳендининг 9 ёшли қизи Нуржаннат билан 
анъанавий ўйин ўйнади. 

“Дунёда динларни нотўғри тушунадиган одамлар ҳам 
кўп топилади”, дейди Нуржаннат. “Агар биз уларни бир-
бири билан яқинлаштирсак, улар ўз динларининг бошқа 
томони ҳам мавжудлигини англаб етган бўлардилар.”

Яҳудий, христиан ва мусулмон жамоаларининг вакиллари 
ҳанукаҳ, рождество ва ҳаж тўғрисида тақдимотлар намо-

йиш қилишар экан, Нуржаннат ва Муҳаммад уларга диқ-
қат билан қулоқ солиб туришди. 

17 ёшли Садия Фаёз ўқитувчи бўлишни орзу қилади, у ёш
авлодни «диний суҳбатлар» орқали тарбиялаш мумкин-
лигига ишонади. Садиянинг ота-онаси Покистонда яшай-

ди, унинг ўзи Фредерикда опаси, поччаси ва уларнинг тўрт 
нафар фарзандлари билан бирга туради. «Мактабдаги 
дўстларимнинг аксарияти яҳудийлар», деди у. «Биз доим 
бир-биримизга билан саволлар билан мурожаат қилиб 
турамиз.»

Садиянинг айтишича, у ўқийдиган ўрта мактабдаги ўзи-
га хосликлардан бири унда мусулмон ўқувчилар учун 
махсус намозхона ташкил этилганидир. Садиянинг отаси 
ҳаж қилиб қайтган, тез орада Садиянинг ўзи ҳам бу фарз 
амални бажариш учун сафар қилишни умид қилмоқда. 

Ҳенди ҳамда Фредерик шаҳрининг бошқа руҳонийлари 
Кол Ами диний биродарлик жамоасидан Раввин Дан Си-
кович ва Глейд Масиҳ Бирлашган Черковидан ташриф 
буюрган ҳазрат Геральд Ҳанберри овқатланишдан олдин 
дуо қилдилар. Ҳендининг тушунтиришича, ҳажнинг якун-
ланишини билдирадиган Ийд-ал адҳани фақат Маккаи 
мукаррамага сафар қиладиган зиёратчилар эмас, балки 
бутун дунёдаги мусулмонлар томонидан, шу жумладан, 
Америка Қўшма Штатларида ҳам кенг нишонланади. 

Эътиқодлараро фестивалга Фредерик шаҳри Ислом Жа-
мияти, Глейд Бирлашган Масиҳ Черкови, Фредерик 
шаҳри Бирлашган Черкови, Авлиё Катрин Дрексел Ка-
толик Черкови, Фредерик Унитар Универсалист диний 
биродарлик Жамоаси, Бет Шолом Жамоаси ва Фредерик 
Кол Ами биродарлик Жамоаси ҳам ҳомийлик қилди.

Фредерик шаҳри Ислом маркази ўсмирлари эътиқодлараро зиёфат-
да ҳаж амали тўғрисида тақдимот ўтказишмоқда. 
(Давлат Департаменти тақдим этган сурат)

Эътиқодлараро фестивал мусулмон, яҳудий ва христиан 
жамоаларни бирлаштирди

Далласдаги “Тексас инструментс” компанияси ходимлари 
ўз иш жойларидаги ўзаро муносабатдан фахрланишади, 
бу христиан ва мусулмон ишчилар орасида ўзаро мулоқот 
бригадасининг мавжудлиги, унинг ўзаро ҳурмат ва бир-
бирини тушунишга руҳлантиришида намоён бўлмоқда.

Компаниядаги диний асосда ташкил этилган икки ишчи 
бригадасининг бири саналган Мусулмон Ходимлар Та-
шаббуси (МХТ)нинг раиси Зафар Имом шундай дейди: 
“Бир-бирини тушуниш ва бағрикенглик муваффақият га-
ровидир. Биз жаҳолат нафақат иш жойларида, балки иш-
дан ташқарида ҳам турли низолар ва адоватларнинг келиб 
чиқишида муҳим роль ўйнайди деб ҳисоблаймиз.” 

Компаниядаги иккинчи бир диний асосдаги ишчилар бри-
гадаси бўлган Христиан Қадриятлари Ташаббуси (ХҚТ)
нинг асосчиси ва бошлиғи Кент Жонсон шунга ишонади-
ки, “Тексас инструментс”даги диний хилма-хилликка нис-
батан маданият “чиндан ҳам ғайритабиийдир.” У “бу ердаги 
маънавий хилма-хилликни боғловчи кўприк ўзаро ишонч,
қадр-қиммат ва меҳр-муҳаббат туйғуларидир” дейди.

Уларнинг иккови МХТнинг яна бир аъзоси Осама Элса-
фади билан биргаликда яқинда USINFO билан “Тексас 
инструментс”даги тажрибалари ҳақида ўртоқлашди. 
Уларнинг айтишича, МХТ ва ХҚТ биргаликда бир нечта 
тадбир ўтказган, улар жумласига масжидга, черковга бо-
риш, эътиқодлараро мавзудаги давра суҳбатлари, ком-
паниядаги бошқа ишчи бригадалари билан қўшилган 
ҳолда Катрина бўронидан жабр кўрганлар учун беғараз 
ёрдам кўрсатиш киради.  

“Биз таълим-тарбия жуда катта аҳамиятга эга деб ўйлай-
миз”, дейди у. Ҳар йили МХТ мусулмон бўлмаганлар 
учун тушлик пайтида 6-8 марта давра суҳбати ташкил қи-
лади. “Асосий мақсадимиз Ислом дини тўғрисида тўғри 
тушунча бериш” ва оммавий ахборот воситаларидаги 
айрим нотўғри маълумотларга ойдинлик киритишдан 

иборат, дея тушунтиради у. Аксар мусулмон ходимлар “ўз 
бошлиқларининг Ислом динидан хабардор бўлишлари ва 
иш жойида бизга қандай шароитлар лозимлигини били-
шини исташади”, дейди Имом. У МХТ “Тексас инстру-
ментс”да “ҳордиқхоналари” мавжудлиги, у ерда ибодат 
қилишга имкон яратилганини қадрлашини таъкидлади. 

“Тексас инструментс” катта маслаҳатчиси Жонсон ком-
пания раҳбариятининг диний эътиқодга асосланган иш-
чи бригадаларни расмий равишда тасдиқлаш учун “жуда 
муҳим” қарор қабул қилганини юқори баҳолайди. АҚШ-
даги кўпгина компаниялар ўз ходимларига умумий қизи-
қишга қараб гуруҳлар ташкил этишига изн беради. Аммо 
диний эътиқодга асосланган гуруҳлар кўп эмас.

Жонсоннинг тан олишича, “аллақандай табиий ёдсираш 
бор эди”. Баъзи одамлар “христианлар бирлашиб олиб, 
ўзларидай эътиқод қилмайдиганларни қисти-бастига 
олади деб қўрқишарди. Аммо, биз, гуруҳ сифатида, аввал 
бошданоқ ана шундай тушунчадан қутулишни истадик.”

Гарчи ХҚТ айрим бошқа гуруҳларнинг эътиқодлари ёки 
турмуш тарзи билан бир хил қарашга эга бўлмаса ҳам, 
дейди Жонсон, “Биз шундан ташвишланамизки, агар сиз
буни кўрмаганга олиб, ҳеч бир фарқ йўқ дейишга урин-
сангиз, катта хато бўлади, чунки у одамларнинг чиндан 
ҳам бир-бири билан мулоқот қилишга ҳалақит беради.”

Компаниянинг автомобиль ихтисослиги бўйича гуруҳи 
менежери саналган Элсафади “Тексас инструментс”да 
2001 йил 11 сентябрь ҳужумларидан кейин ижобий му-
ҳит сақланиб қолганини қувонч билан таъкидлади. “Ҳам-
касбларимдан бири менинг олдимга келиб оиламни унинг 
уйига олиб боришимни ва ўша ерда туриб туришимизни 
таклиф қилди”, деди у. Асли фаластинлик бўлган Элсафади 
бу таклифни айтган ҳамкасабаси яҳудий эканини айтди. 
АҚШда яҳудий ва мусулмонлар ўзаро ҳавас қилгулик 
даражада бир-бирларига ғамхўрлик қилишади. “Бунга 
мен “Тексас инструментс”да ҳам ишонч ҳосил қилдим”, 
деди Элсафади. 

Компаниянинг маҳсулот-муҳандислик бўлими бошлиғи 
бўлмиш Имомда ҳам худди шунга ўхшаш воқеа бўлган. 
У асли покистонлик. “11 сентябрь воқеаларидан кўп ўт-
май бошлиғим мендан ўзим ва оиламнинг аҳволи ҳақида 
суриштириб, рафиқамнинг қийналмаётганини, агар иста-
са у, ўзининг рафиқаси менинг аёлим билан дўконларга 
бирга бориши мумкинлигини таклиф қилди – бу гапдан, 
тўғриси, бошим осмонга етди”, деди у. 

Саккиз йилдан бери “Тексас инструментс” дунёдаги 100 
та энг яхши компаниялар рўйхатидан тушмай келмоқда. 
2006 йилда ходимларнинг тармоқ бригадаси, жумладан 
Христиан Қадрият Ташаббуси ва Мусулмон Ходимлар Та-
шаббусининг мавжудлиги компаниянинг ушбу рўйхатга 
киритилишига сабаб бўлди.

4

Техас штати Даллас шаҳрида жойлашган “Тексас инструментс” ком-
панияси мажмуаси остонасида. “Тексас инструментс” ходимлари 
христиан ва мусулмон ходимларнинг тармоқ бригадасини ташкил 
этишган. (© AP Images)

Диний эътиқодга асосланган ишчи бригадалари ўзаро муносабат 
маданиятини такомиллаштирмоқда

Америка Исломий Конгресси худкушликка қарши кампанияни 
бошлаб юборди
Америка Ислом Конгресси (АИК) мусулмонларнинг янги йили ва ҳаж мавсумига якун ясовчи Ийд ал-Адҳа пайтида 
худкушликка қарши кампанияни бошлади (бу борадаги пресс-релизни мана бу манзил бўйича кўриш мумкин: 
http://www.earthtimes.org/articles/show/news_press_release,245313.shtml#)

АИК ўз-ўзини портлатишга қарши ташаббус атрофида бирлаштириш мақсадида Ийд ал-Адҳани янги тадбир билан 
нишонламоқда. 

“Ийд ал-Идҳа фарзандни қурбонли
кка келтиришни рад этган ҳолда инсон ҳаётининг дахлсизлигини нишонлайди”, дейди ижтимоий дастурлар бўйича 
директор Насар Ваддодий. Бунга қўшимча равишда у мусулмон жамоаларни “худкушлик ҳужумларини қатъий қоралаш”га 
сафарбар қилиш эҳтиёжи туғилганини айтди. 

21 декабрь куни бир худкуш ҳужумчи Покистоннинг Шерпао шаҳридаги масжидда юзлаб намозхонларнинг ичида темир 
соққа ва михлар билан қадоқланган бомбани портлатиб юборди, натижада 50 киши ҳаётдан кўз юмди, 100га яқин киши 
оғир тан жароҳати олди. 

АИК кампанияси 30 ноябрда Шимолий Америка Фиқҳ Кенгаши (ШАФҚ) чиқарган террористлар ва уларга қўшилганларга 
қарши фатводан сўнг бошланган.

Америка Ислом Конгресси эътиқодлар ва миллатлараро тушунчани шакллантиришига қаратилган нотижорат ташкилотдир. 
Ташкилот мусулмон жамоаси доирасида терроризм, экстремизм ва нафратни қўзғатувчи чақириқларни қоралашга 
қаратилган дастуруламалга асосланган фаолият олиб боради.

Батафсил маълумот АИК веб-сайтида мавжуд http://www.aicongress.org.



Бу йилги янги йил АҚШ ҳукумати алмашинув дастурла-
рининг битирувчилари учун жуда қизиқ байрамга айла-
ниб кетди. Ҳар йили бу битирувчилар кўплаб ижтимоий 
ва беғараз ёрдам тадбирлари ўтказиб келишган, бу са-
фар ҳам улар ана шундай олийжаноб мақсад йўлида бир-
лашишди: улар эътиборга муҳтож болаларга муносиб 
тарзда Янги Йил байрамини ташкиллаштириб беришди. 
Хўш, қандай қилиб дейсизми? 

Аввал бошда, 28 декабрь куни улар маҳаллий клублардан 
бирида битирувчиларнинг учрашувини ўтказишди. Бир-
галикда улар ўтиб бораётган йилни кузатишар экан, 12 
ой мобайнида ўзларининг жамоалари амалга оширган 
муваффақиятли лойиҳаларни нишонлашди. АҚШ Элчи-
хонаси турли лойиҳаларни ҳаётга татбиқ этиш орқали 
мамлакатда ижобий ўзгаришлар қилган, Америка Қўш-
ма Штатлари ва Ўзбекистон ўртасидаги ўзаро ҳамкор-
ликни мустаҳкамлашга ҳисса қўшган энг яхши 10 нафар 
битирувчини фахрий ёрлиқлар билан тақдирлади. Учра-
шув фақатгина суҳбатлашиш ёки байрамни нишонлаш-
дан иборат бўлиб қолмади, балки унда беғараз ёрдам 
тадбири ҳам ташкил этилди. Тадбирга қатнашиш учун 
ҳар бир меҳмон битта чипта сотиб олиши ва эҳсон қилиш 
учун болаларга ўйинчоқ, китоб ёки кийим-кечак олиб 
келиши шарт қилиб қўйилди. Ўз улушини пул ҳисобида 
берганлар ҳам бўлди. 150 қатнашчининг деярли барчаси 
бу беғараз ёрдамга ўз ҳиссасини қўшди, тадбир охирига 
келиб, иштирокчилар бир нечта қутиларда болалар учун 
совғаларни тахт қилиб қўйишди. 

Кейинги кун битирувчилар йиғилган пулни олиб, байрам 
арчаси ва унга осиладиган ўйинчоқларни сотиб олишга 
боришди, сўнг барча совғаларни олиб, Тошкентдаги ма-
ҳаллий болалар марказига йўл олишди. 2 ёшдан 15 ёш-
гача бўлган болалар меҳмонларнинг келишини интизор-
лик билан кутишаётган эди. Битирувчиларнинг иккитаси 
Қорбобо ва Қорқиз кийимида болаларга рўбарў бўлди. 
Меҳмонлар аввал байрам арчасини марказ умумий хо-
насининг ўртасига ўрнатишди, сўнг уни болалар билан 

бирга безатишди. Шундан кейин болалар арча атрофида 
бирма-бир шеър ва қўшиқлар айтиб, Қорбобо ва Қорқиз-
дан совғалар олишди. Охирида ҳамма арча атрофида 
қўлни қўлга бериб қўшиқ куйлаб, рақс тушди. Тадбир 
сўнгида марказ ходимлари ва меҳмонлар ширинликлар, 
пишириқлар ва мевалар солинган байрам совғаларини 
азиз болажонларга тарқатишди. Марказ директори сўз 
олар экан, болалар бундай байрамни бир ҳафтадан бери
кутишаётганини яширмади. “Бу каби тадбирни уюшти-
риш, турли ўйинлар, совғалар, айниқса, байрам арчасини 
ташкиллаштириш болаларнинг хотирасида ҳали узоқ 
сақланиб қолади”, деди у. Болажонларнинг қувончдан 
ярқираган кўзлари, юзларидаги табассумни сўз билан 
ифодалаш қийин эди.

АҚШ ҳукумати ҳомийлик қилган алмашинув дастурлари 
иштирокчиларини тадбирларимизга таклиф этамиз. Бу 
ҳақда батафсил маълумотни дастур иштирокчилари 
координаторидан  Tashkent-Alumni@state.gov электрон 
манзилига боғланиб ҳам олишингиз мумкин.

АҚШ Элчихонаси ҳомийлик қиладиган ўқув дастурлари 
ҳақида http://uzbekistan.usembassy.gov/exchanges сайти-
дан билиб олиш мумкин.

20 декабрь куни Тошкентдаги Элчихонада жойлашган 
АҚШ денгиз пиёдалари Тошкентнинг Қорақамиш мав-
зесидаги 24-меҳрибонлик уйи тарбияланувчиларига ўйин-
чоклар совға қилди. 

14 ёшгача бўлган 70га яқин болалар АҚШ Элчихонаси 
ходимлари эҳсон қилган совғаларни қабул қилиб олишди. 
Болажонлар меҳмонларга ўзлари ўрганган куй ва 
қўшиқларни ижро этиб беришди. 

“Ўйинчоқлар болажонларга” тадбирини АҚШ ҳарбий 
денгиз пиёдалари ўзлари хизмат қиладиган исталган жойда 
– бутун дунёдаги АҚШ Элчихоналари ва Қўшма Штатлар 
бўйлаб ҳар йили ташкил этади. Бундан кўзланган мақсад 
муҳтожларга байрам завқини улашишдан иборат. 
(АҚШ Элчихонаси тақдим этган сурат)

Қандай ажойиб Янги йил!

Алмашинув дастурлари иштирокчилари ҳақиқий байрамона руҳ 
яратиб, Янги Йилни Тошкентдаги болалар марказида нишон-
лашмоқда. (АҚШ Элчихонаси тақдим этган сурат)

Кўпинча одамлар Нью-Йорк ҳақида ўйлашганида улар-
нинг хаёлларида аввало Нью-Йорк шаҳри гавдаланади, 
аммо “Катта Олма” (Нью-Йорк шаҳрининг лақаби)дан 
нарида бошқа бир Нью-Йорк ҳам борки, у жуда кўп таас-
суротларга бой Нью-Йорк штатидир. 

Нью-Йорк штати Америка Қўшма Штатларидаги учинчи 
йирик вино ишлаб чиқарувчи штатлигини кўпчилик 

билмаса керак. Ундаги Адирондак парки континенталь 
АҚШдаги энг йирик парк саналади, унда оқ қумли со-
ҳиллар мавжуд бўлиб, улар саёҳат қилишга мўлжаллан-
ган Европадаги каби каналлар занжирига эга. Нью-Йорк 
штатида бошқа штатлардагидан кўпроқ чанғи учишга 
мосланган пасттепаликлар мавжуд. Бу меҳмонларни ҳай-
ратга солувчи кашфиётларнинг кичик бир қисми холос!

Таймс-сквер ва унинг машҳур чироқлари, Бродвей, Озод-
лик Ҳайкали ва аъло даражадаги савдо тизими бошқа мам-
лакатлардан Америка Қўшма Штатларига келувчилар 
учун асосий ташриф марказига айланган. Бироқ, меҳмон-
лар борган сари шаҳарнинг бошқа ҳудудларига ҳам саёҳат 
қилишни одат тусига киритишмоқда. 

ТАРИХИ

Верразано Нью-Йорк портига 1524 йилда келган, Ҳенри 
Ҳадсон эса Ҳадсон дарёсига 1609 йилда асос солган. 
Голландияликлар бу ерда доимий равишда 1624 йилдан 
яшай бошлади ва 40 йил давомида Янги Нидерланд 
мустамлакасига ҳукмронлик қилди. 1664 йилда инглизлар 
уларнинг устидан ғалаба қилди ва Йорк герцоги шарафига 
Нью-Йорк деб атала бошлади. 

Бир асрдан ортиқ муддат давомида Буюк Британиянинг 
мустамлакаси бўлган Нью-Йорк ўз мустақиллигини 1776 
йилнинг 9 июлида эълон қилди ва Федерал Иттифоқнинг 
13 штатидан бирига айланди. Бир йил ўтгач, 1777 йилнинг 
20 апрелида Нью-Йоркнинг биринчи конституцияси 
қабул қилинди. 

Нью-Йорк штати мустақиллик учун бўлган муҳим ку-
рашларнинг асосий марказида турган. Дунёдаги ҳал қи-
лувчи жанглардан бири саналган Саратога жанги француз 
иттифоқи ва ғалабани келтириб чиқарган инқилобнинг 
бурилиш нуқтаси бўлган. Британия қўшини узоқ муддат 
давомида ҳукмронлик қилган Нью-Йорк шаҳри 1783 йил 
25 ноябрда озод қилинган. 4 декабрда Фраунсис Тавернаси 
ёнида генерал Жорж Вашингтон қўмондонликни топши-
ришдан аввал ўз офицерлари, қуролдош дўстлари билан 
хайрлашган.

Александр Ҳамилтон Федерал Конституцияни ривожлан-
тириш билан якун топган ҳаракатга бошчилик қилган ва 
уни тасдиқлашда фаол иштирок этган. Нью-Йорк шаҳри 
янги мамлакатнинг биринчи пойтахти бўлган, унда 1789 
йил 30 апрелда Жорж Вашингтон тантанали равишда 
президент этиб тайинланган. 

Кейинги йилларда Нью-Йоркнинг иқтисодий ва саноат-
даги ўсиши уни “Империя штати” деган номга лойиқ қил-
ди. Бу номни 1784 йилда Жорж Вашингтон ишлатганди. 

ДИҚҚАТГА САЗОВОР МАШҲУР ЖОЙЛАР

Озодлик Ҳайкали - Нью-Йорк портида жойлашган 
Озодлик Ҳайкали расмий равишда АҚШнинг Франция-

    Нью-Йорк штати – салтанат штати

БМТ биноси тонгги қуёш нурида товланмоқда, Нью-Йорк, Америка 
Қўшма Штатлари. (© AP Images)

Озодлик Ҳайкали Нью-Йорк портида жойлашган. (© AP Images)



даги вакили Леви Парсонсга 1884 йил 4 июлда Француз-
Америка Иттифоқи вакили Фердинанд Лессепс томони-
дан тақдим этилган. Тамал тоши 1884 йил август ойида 
қўйилган, Озодлик Ҳайкали эса 1885 йил июнь ойида 214 
та ёғоч қутида келтирилди. Президент Гровер Кливленд 
Озодлик Ҳайкалини охирги мурвати жойига қўйилгач, 
1886 йилнинг 28 октябрида тантанали равишда очиқ деб 
эълон қилди. 

Ўн тўққизинчи асрда Америка Европанинг кўплаб маз-
лум халқлари учун асосий бошпанага айланди, Нью-
Йорк шаҳри бутун дунёдан оқиб келаётган турли мил-
латларнинг бирлашув маскани бўлиб қолди. 1886 йил 
портда очилган Озодлик Ҳайкали Америка миссиясининг 
илк рамзи бўлиб қолди. Унда қуйидаги машҳур сўзлар 
ўйиб ёзилган: “Жафокашларингиз, мискинларингиз, эркин 
нафас олишга муштоқларингизни берингиз менга.”

Бирлашган Миллатлар Ташкилоти - Халқаро тижорат 
учун асосий порт, трансконтиентал ва халқаро ҳаво йўл-
ларининг маркази саналган Нью-Йорк шаҳрининг эъти-
бори Бирлашган Миллатлар Ташкилотининг ошиёни, эр-
кин дунё пойтахтига айланганидан сўнг янада ортди. Бу 
ерда барча миллат ва ирққа мансуб кишилар баҳс юритиш, 
дунёдаги муаммоларни эркин ва демократик муҳитда ҳал 
қилиш учун тўпланишади. 

Нью-Йорк Фонд Биржаси - Энг бой штатлардан бири 
сифатида Нью-Йорк саноат ва тижорат соҳаларида ғоят
катта қадамлар қўйган. 1792 йилда тузилган Нью-Йорк
Фонд Биржаси жаҳон молия бозорининг маркази санала-
ди. Хилма-хил ва бой табиий ресурслар тенги йўқ транс-
порт воситалари билан бирга ишлаб чиқариш ва саноатда 
ғоят катта ўсишни келтириб чиқарди. Тадқиқот ва ихти-
ро кайфияти кўп соҳаларда, хусусан, электроника, энерге-
тика, атом энергиясидан тинч ва самарали фойдаланишда 
ҳар томонлама ўсиб бормоқда.

ИҚТИСОДИ  

Нью-Йорк штати ялпи штат маъсулоти йилига 822 мил-
лиард долларни ташкил этган ҳолда дунёда 11-ўринни 
эгаллайди. “Форчун” журналининг 2007 йил сонига кў-
ра, 500 йирик компания ичида мамлакатдаги 57 танинг 
бошида Нью-Йорк турган. 

“Тадбиркор” журналининг 2004 йил сонида Нью-Йорк 
70 мезонга асосланган университетларнинг биринчи ус-
тунида қайд этилган. У мамлакатдаги юқори технология 
соҳасидаги бандлик бўйича учинчи ўринда (305300 ходим 
– 21.4 миллиард доллар ойлик), юқори технологияга 
асосланган корхоналар сони бўйича тўртинчи ўринда ту-
ради (18500). Форбс/Вулф Нанотек Ҳисоботида айтили-
шича (2003), штат нанотехнологиянинг “Кремний во-
дийси” (Silicon Valley)га айланиши мумкин.

Манбалар:  http://www.ny.gov, 
  http://www.iloveny.com, 
   http://www.census.gov

Қисқа сатрларда

Қисқартма номи: NY

Пойтахти: Олбани.

Губернатори: Элиот Спицер.

Штат сифатида ташкил этилган санаси: 1788 йил 26 июль 

Аҳолиси: 19 306 183 (2006 йил, АҚШ Аҳолини рўйхатга олиш 
бюроси).

Майдони: 47 224 квадрат миль.

Штат номининг келиб чиқиши: Англиялик рицарь Йорк 
шарафига қўйилган.

Йирик шаҳарлари: Нью-Йорк, Буффало, Рочестер, Йонкерс.

Асосий саноати: профессионал ва бизнес хизматлар, молия-
вий фаолият, дамолиш ва меҳмоннавозлик, савдо, соғлиқни 
сақлаш, босмахона ва нашриёт.

АҚШ харитаси, АҚШ аҳолисини рўйхатга олиш бюроси 
томонидан тақдим этилган.

“Бафало сэйбрс” (Буффало қиличлари) хоккей жамоасининг дар-
возабони Рян Миллер “Атланта Трашерс” жамоаси ўнг томон ҳу-
жумчиси Мариан Ҳосса ҳимоясига чиқаётган пайт. Миллий Хоккей 
Лигаси, Нью-Йорк, Буффало, 18 январь 2008 йил, Буффало 10-1 
ҳисобда ғолиб. (© AP Images)



Боши 1-бетда

муҳокама қилган бошқа йўналишларда ҳам ўзгаришлар 
юз беришини кутяпмиз. Демак, мен бу борадаги тўлиқ 
жавобни тахминан бир кундан кейин элчихонамиздан 
керакли маълумотлар олингач айта оламан.

САВОЛ: Қозоғистон. Ушбу мамлакатнинг 2010 йилда
ЕХҲТга раислик қилиш борасидаги аризасини АҚШда
қандай омилларга таянган ҳолда қўллаб-қувватлаш-
япти?

Э. ФАЙГЕНБАУМ: Авваламбор шуни таъкидламоқ-
чийдимки, Қозоғистон учун бу тарихий имконият. ЕХ-
ҲТга ҳеч қачон Қозоғистонга ўхшаш бирор мамлакат 
бошчилик қилмаган. Биринчидан, айримларнинг нақл 
қилишича, чинданам ЕХҲТга ҳозиргача “Венадан шарқ-
да жойлашган” бирор мамлакат раислик қилмаган. Де-
мак, Қозоғистоннинг ўз фикрига кўра, бир ташкилот 
доирасида Ғарб ва Шарқни бирлаштириш имконияти 
туғилган экан, менимча, бу кўп йиллар давом этадиган 
бошқарувнинг етарлича мукаммал институтини яра-
тишга асос бўлиб хизмат қила олиши мумкин.  

Бу йил Қозоғистон Мадриддаги анжуманда ўз зиммаси-
га  жуда муҳим  мажбуриятларни олди. Мен ҳаммага 
Ташқи ишлар вазири Тажиннинг Мадриддаги анжуман 
делегатларига қилган баёноти билан танишиб чиқишни 
маслаҳат берган бўлардим. У жуда аниқ икки омилни 
тилга олди. Биринчиси, Қозоғистоннинг ЕХҲТ олдида-
ги мажбуриятлари, хусусан, барча мамлакатларда бўла-
диган сайловларни кузатишда муҳим роль ўйнайдиган, 
ЕХҲТ юклайдиган бутун масъулиятга жавобгар ҳисоб-
ланган Инсон ҳуқуқлари ва демократик жамиятлар Бю-
росининг ҳаракат дастури ва ундаги иштироки билан 
боғлиқ мажбуриятлардир. 

Муҳими, бу фаолият бир ёқлама бўлмаслиги керак. 
Ташқи ишлар вазири Тажин ўз нутқида нафақат ушбу 
ташкилотни, балки унинг ҳаракат дастурини ҳам аниқ 
ва қатъий маъқуллади. Бизнингча, бу фавқулодда му-
ҳим эътироф бўлди ва Қозоғистон ЕХҲТ фаолиятига 
бошчилик қилишни зиммасига олар экан, Демократик 
институтлар ва инсон ҳуқуқлари Бюросининг ҳаракат 
дастурини бутун дунёда қўллаб-қувватлашига умид 
қиламиз.

Ташқи ишлар вазири Тажин, шунингдек, Қозоғистондаги 
ислоҳотлар йўналиши ҳақида ҳам ўз фикрларини бил-
дирди. У аниқ маълумотлар келтирди, сайловларга ва 
оммавий ахборот воситаларига тааллуқли қонунлар тўғ-
рисида сўз юритди. Демократик институтлар ва инсон 
ҳуқуқлари Бюроси ва халқаро экспертлар иштирокида 
янги қонунлар ишлаб чиқиш режаларини 2008 йил охи-
рига қадар амалга оширишларини билдирди.

Шу боис биз Қозоғистоннинг мазкур ислоҳотларни амал-
га оширишда нечоғли изчил ҳаракат қилишини кўриш-
дан умидвормиз. Бу ишда Қозоғистонга кўмак беришни
истаймиз. Мадриддаги анжуманда Давлат котибининг 

муовини Бернс айтиб ўтганидек, бу мажбуриятлар Қозо-
ғистон учун жуда муҳим ҳисобланади. Демак, энди Қозо-
ғистоннинг ушбу мажбуриятларни бажаришини кутамиз 
ва бу борада мадад беришга тайёрмиз.

САВОЛ: Ўзбекистондан келаётган хабарларга қара-
ганда, президент Каримовнинг сайловлардаги ғалабаси 
деярли кафолатланган. Америка Қўшма Штатлари бун-
дай натижани кутишга тайёрми?

Э. ФАЙГЕНБАУМ: Мен бу сайловлар ҳақида кўп нарса 
айта олмайман. Очиғини айтганда, биз уларга жуда катта 
умид билдирган эмасдик. Қани кўрайлик-чи, Ўзбекистон 
ҳукумати томонидан жорий этилган сайловлар тартиби 
фуқаролик жамияти имкониятларининг кенгайишига 
ёрдам бера олармикин. Аммо, ўйлашимча, биз кутган 
натижалар у қадар катта эмас. 

САВОЛ: Тошкентдаги Либерал-демократик партия ай-
таётганидай, бу сафарги сайлов аслида жаноб Каримов-
нинг иккинчи етти йилликка сайланишини билдиради 
экан. Ушбу сайловларнинг қонунийлиги ҳақида кўплаб 
саволлар туғилмоқда. АҚШнинг бу борадаги фикри 
қандай? 

Э. ФАЙГЕНБАУМ: Менинг рафиқам мен ҳуқуқшунос
бўлмаганим учун қонунларни таҳлил қилиш билан шу-
ғулланишим керак эмаслигини айтиб ҳазиллашишни 
ёқтиради. Шу боис, мен на Америка ва на ўзбек қонун-
чилигини шарҳлашга уринмайман. Ўзбек қонунчили-
гини уларнинг ҳуқуқшунослари таҳлил этгани маъқул, 
менимча. 

Биз кўзлаган асосий мақсад шуки, кўп бор таъкидлага-
нимиздай, барча мамлакатларнинг ҳукуматлари фуқаро-
лик жамияти, мустақил оммавий ахборот воситалари ва 
бошқа тизимлардаги имкониятларни кенгайтиришлари 
керак. Сал кунда Ўзбекистон ҳукумати сайловларни 
қандай ташкил этишини ҳам кўрамиз.

САВОЛ: Ўзбекистонлик ҳуқуқ ҳимоячилари фикрича, 
Америка Қўшма Штатлари, сайловолди кампанияси дав-
рида қулай шароит туғилганига қарамай, Тошкентга бо-
сим ўзтказмаслик ва уларга рўйхатдан ўтиш ҳамда тан
олинишга ёрдам бермасликни афзал кўрмоқда. Бу тан-
қидга нима деб жавоб берган бўлардингиз?

Э. ФАЙГЕНБАУМ: Биз Ўзбекистон ҳукумати билан 
халқаро ва маҳаллий нодавлат ташкилотларини рўйхат-
га олиш, улар фаолиятининг турли томонлари, шу жум-
ладан, инсон ҳуқуқлари масаласида кўп музокаралар 
олиб борамиз. Илгари Ўзбекистонда нодавлат ташкилот-
ларининг сони ҳозиргига қараганда кўпроқ эди. Биз но-
давлат секторнинг янада фаол ҳаракати Ўзбекистонга 
жуда катта фойда келтиради деб ҳисоблаймиз.

САВОЛ: Президент Каримов ўз нутқларида ҳукумат 
Ғарб билан, хусусан, Америка Қўшма Штатлари ва 
Европа билан муносабатларни тиклашдан манфаатдор 
эканини таъкидлайди. Бу масалага муносабатингиз 
қандай?

Э. ФАЙГЕНБАУМ: Президент Каримовнинг бу чиқиш-
лари бизнинг назаримиздан четда эмас. Шуниси қизиқ-
ки, Америка Қўшма Штатлари ва Ўзбекистон ҳамкорлиги 
жуда мураккаб тарихга эга. У 16 йил аввал бошланган. 
Биз Ўзбекистон мустақиллигини биринчилардан бўлиб 
тан олганмиз ва Тошкентда ўз элчихонамизни очганмиз. 
Биз Ўзбекистон халқини қўллаб-қувватлаш учун мил-
лионлаб доллар маблағ сарфладик ва бундай самимий 
ҳамкорлик ғоясига содиқмиз. Бироқ, ҳамма гап шу ғояда 
эмас, балки биз уни амалга ошира олишимизда.

Мен кўп бор айтганман, хусусан, март ойида Тошкентга 
борганимда ҳам бу ҳақда гапирганманки, айрим мамла-
катлар билан муносабатларда биз учун стратегик истиқ-
бол у қадар тушунарли эмас, лекин, айни Ўзбекистон 
билан боғлиқ ҳолатда бу нарса аниқ-тиниқ мавжуд. 2002 
йилда мамлакатларимиз стратегик шерикчилик ва ҳам-
корлик тўғрисида шартнома имзолаган. Бу чиндан ҳам
жуда муҳим ҳужжат бўлиб, унда кўп томонлама муноса-
батлар, жумладан, хавфсизлик, иқтисод ва савдо-сотиқ
масалалари кўзда тутилган. Бундан ташқари, сиёсий ри-
вожланиш, демократия ва инсон ҳуқуқлари, минтақавий 
ва ҳуқуқий ҳамкорлик ҳам акс этган. Демак, бизнинг ке-
лажакдаги режаларимиз мавжуд.

Асосий масала биз, Америка Қўшма Штатлари ва Ўз-
бекистон, ҳукуматларимиз, халқларимиз, тадбикорла-
римиз ва хусусий корхоналаримиз ва нодавлат ташки-
лотларимиз ушбу режаларни нечоғли амалга ошира 
олишидадир. Ҳеч кимга сир эмаски, кейинги бир неча
йил ичида муносабатларимиз анча совуқлашди, аммо 
истиқболлар йўқ эмас. Биз Ўзбекистон ҳукумати 2002 
йилда президент Каримовнинг ўзи тасдиқлаган концеп-
цияни ҳаётга тадбиқ этишга имкон берадиган сиёсат 

юритиш ва вариантлар танлаш орқали ҳамкорлик қили-
шини кўзда тутамиз. 

САВОЛ: Америка Қўшма Штатлари сайловлардан кейин 
Ўзбекистон ҳукумати билан муносабатга киришиш 
учун қандайдир шартлар қўйишни режалаштирганми? 
Музокараларни бошлаш учун қандайдир шартлар мав-
жудми?

Э. ФАЙГЕНБАУМ: Мен олдиндан қўйиладиган шарт-
лар ва шунга ўхшаган нарсалар тўғрисида гапиришни 
ёқтирмайман. Тошкентда бизнинг элчихонамиз бор, 
шунинг учун Ўзбекистон ҳукумати ва халқи билан кун-
далик муносабатларни назарда тутамиз. 1991 йилдан бе-
ри шундай. Ўзаро алоқани бугун ҳам давом эттирмоқда-
миз ва янги йилда ҳам муносабатларимиз давом этишига 
умид билдирамиз. Асосий масала нималарни амалга 
оширишга боғлиқ. Ўзбекистон ҳукумати нималар қи-
лишга тайёр? Биз-чи? Шу сабабли ҳам қандайдир шарт-
лар ҳақида гапиришдан кўра мавжуд концепцияни ҳаёт-
га тадбиқ этишга ҳаракат қилишни истайман.

САВОЛ: Демак, умумий манфаат асосида ҳукумат билан 
музокараларни давом эттиришни кўзламоқдасиз, шун-
дайми?

Э. ФАЙГЕНБАУМ: Умуман олганда, биз ҳукумат билан 
ҳар доим музокаралар олиб борамиз. Тошкентда элчимиз
Ричард Норланд фаолият юритмоқда. У янги элчи бўлиб, 
ҳар куни ҳукуматдаги ҳамкасблари билан суҳбатлаша-
ди. Шу боис, масала музокаралар олиб бориладими ёки 
йўқлигида эмас, балки бундай музокаралар нима ҳақида 

Эван А. Файгенбаум

Жанубий ва Марказий Осиё масалалари Бюросига ишга ўтишдан аввал 2006 йилнинг июль ойига қадар жаноб 

океани ҳудуди бўйича масъул вазифасида хизмат қилган. 1997 йилдан 2001 йилгача у Ҳарвард Университетида ҳукумат 
бошқарувидан сабоқ берган, Осиё-Тинч океани Хавфсизлик Ташаббуси Ижрочи Директори ҳамда Ҳарвардга 
қарашли Жон Ф. Кеннеди Ҳукумат Мактабида Хитой Хавфсизлик масалалари Дастури раиси лавозимида меҳнат 
қилган. Э. Файгенбаум «Хитой Техно-жангчилари: Ядро асридан Ахборот асрига қадар Миллий хавфсизлик ва 
стратегик мусобақа» (2003), «Тайвандаги ўзгаришлар ва потенциал нохушликлар» (1995) асарлари ҳамда «In-
ternational security», «New York Times», «Washingtom Quarterly», «China Quarterly», «Far Eastern Economic Re-
view” ва бошқа нашрлардаги қатор мақолалар муаллифидир. 

Доктор Файгенбаум Станфорд Университетида сиёсатшунослик бўйича магистрлик ва докторлик даражасини, 
Мичиган Университетида эса тарих фани бўйича бакалавр даражасини олган. Бир қатор мукофот ва стипендиялар 
соҳиби саналган Файгенбаум Ҳарвард Университети Олин ва Белфер стипендиясига сазовор бўлган, Станфорд 
Университети Халқаро хавфсизлик ва ҳамкорлик Марказининг аъзолигига лойиқ кўрилган.

2008 йилнинг январ ойидан эътиборан Давлат Котиби ёрдамчисининг муовини Фейгенбаум Марказий Осиё 
минтақаси бошқармасини тарк этди, эндиликда у Ҳиндистон, Непал, Шри Ланка, Бутан ва Малдив ороллари ҳамда 
Минтақавий масалалар бошқармасини бошқаради.

ва қандай олиб борилаётганидадир. Муҳими эса, фақат 
гапириш эмас, балки айтилганларни амалга ошириш 
ҳамдир. Яъни, Марказий Осиёда янада фаровонлик, де-
мократия ва хавфсизлик ҳукм суриши учун алоҳида ёки 
биргаликда, бошқа ҳамкорлар билан нималар қила оли-
шимиз мумкин?

САВОЛ: Ўзбекистонга мамлакатлар билан қандай иш-
лаш кераклигини намойиш этиш учун АҚШнинг Мар-
казий Осиё мамлакатлари билан муносабатларидаги 
муваффақиятли ҳамкорлик борасида мисоллар келтир-
сангиз?

Э. ФАЙГЕНБАУМ: Биз Марказий Осиёдаги барча мам-
лакатлар билан, ҳатто Ўзбекистон билан ҳам ишлаймиз. 
Аввал таъкидлаганимдай, биз бу мамлакатлар билан кўп 
қиррали муносабатлар ўрнатишга ҳаракат қилмоқдамиз. 
Биз бир ёки икки ўлчамдаги сиёсатни юргиза олмаймиз. 
Худди шунга ўхшаб, муносабатларни ҳам фақат у ёки бу 
йўналишда ривожлантириб бўлмайди. Баъзилар бизда 
мудофаа сиёсати, демократия ёки савдо соҳасидаги 
сиёсат бор деб айтишади. Йўқ. аслида бизда бутун бир 
ташқи сиёсат мавжуд ва биз унинг барча томонлари 
билан бир вақтнинг ўзида шуғулланишни истаймиз. 
Шунинг учун, мен Тошкентда айтганимдек, Бишкек ва 
Душанбеда гапираётганимдек, қаерга бормайин, биз бир 
пайтнинг ўзида барча йўналишлар бўйича ушбу мам-
лакатлар билан муносабатларимизни илгари суришни 
хоҳлаймиз.

Албатта, ҳамкорлигимиз барча йўналишларда бир хил 
тезликда амалга ошади деб ўйламайман. Бундай ўйлаш 
тўғри бўлмайди. Аммо биз ҳар соҳада илгарига силжиш 
жудаям зарур деб ҳисоблаймиз. Шу боис, ҳар бир ҳуку-
мат ва мамлакат билан муносабатларимиз даражаси бир-
биридан фарқ қилади. 

Айтганимдай, сир эмаски, кейинги икки йил ичида АҚШ 
ва Ўзбекистон муносабатларида кўплаб қийинчиликлар 
юз берди. Бутун минтақа бўйича кўплаб мисоллар кел-
тириш мумкин. Таълим ёки мактаб дастурлари – келажак 
етакчилари Дастури, бизнинг университет дастурлари-
миз, Фулбрайт жамғармаси дастурлари шулар жумласи-
дандир. Хавфсизлик соҳасидаги ташаббуслар мавжуд, 
масалан, Қирғизистонда АҚШ Ҳарбий Ҳаво кучлари-
нинг базаси жойлашган бўлиб, у Афғонситондаги уруш
учун фронт ортида жуда муҳим ёрдам кўрсатади. Бу-
тун минтақада биз ҳарбийларни ўқитиш ва тегишли во-
ситалар билан таъминлашни кучайтириш бўйича дас-
турларни йўлга қўйганмиз. Қирғизистон ва Тожикистон-
да гиёҳванд моддаларга қарши курашиш бўйича 
давлат органлари ташкил этишга ёрдамлашмоқдамиз. 
Қозоғистон билан барча соҳаларда ҳамкорлик қилишга 
уринмоқдамиз. Масалан, нафақат ҳукумат йўналишида, 
балки савдо-сотиқ борасида ҳам ҳамкорлигимиз ривож-
ланмоқда. Бугунги кунда биз Қозоғистондаги етакчи чет 
эл сармоядори ҳисобланамиз. (Шарҳ: АҚШ ҳукумати 
эмас, балки Америка Қўшма Штатлари мамлакат 
сифатида етакчи сармоядор ҳисобланади.)

Ўзбекистон ҳақидаги саволингизга қайтсак, АҚШнинг 
Марказий Осиёдаги ҳар бир мамлакат билан савдо му-
носабатлари ўсаётган бир пайтда, Ўзбекистон билан 
бундай алоқаларимиз қисқариб бормоқда. Ўзбекистон 
улкан салоҳиятга эга мамлакат экан, бундай нохуш му-
носабатга чек қўйиш керак. Ахир унда яхши инфрату-
зилма мавжуд. Нега ҳаммаси бундай тус олиши керак?

Биз Ўзбекистон ҳукумати стратегик шерикчилик шарт-
номасидаги концепцияни амалга оширишга имкон бера-
диган вариантларни танлаши, бундай муҳим соҳаларда, 
шу жумладан, демократия ва инсон ҳуқуқлари соҳасида 
алоҳида сиёсат олиб боришига умид билдирамиз.

САВОЛ: Қирғизистонда “Америка овози” мухбири 
Алишер Соипов ўлдириб кетилди. Ўзбек мухбири икки 
ой аввал ўлдирилган бўлса ҳам, ҳалигача уни ким ва 
нима учун амалга оширганини билмаймиз. Жуда кўп 
тахминлар мавжуд. Улар ичида Алишерни узоқ вақтдан 
бери кузатиб юрган  ўзбек маҳфий агентлари ўлдирган 
деган тахмин устунлик қилмоқда. Давлат Департаменти 
унинг ўлимидан нечоғли ташвишга тушяпти?

Э. ФАЙГЕНБАУМ: Бу журналист жуда таниқли киши
эди. Шубҳасиз, бу ўта машъум воқеа. Мен унинг ўлими 
билан боғлиқ тахминларни баҳолай олмайман. Били-
шимча, Қирғизистон ҳукумати бу борада иш олиб бор-
моқда – унинг натижасини кутамиз.

САВОЛ: 2008 йилда Марказий Осиёдаги мақсадлар ни-
мадан иборат?

Э. ФАЙГЕНБАУМ: Мен бир неча мақсадларни айти-
шим мумкин. Биринчидан, юқорида айтиб ўтганимдай, 
кўп томонлама муносабатларни йўлга қўйиш. Ҳар бир 
мамлакат билан барча йўналишларда икки томонлама 
асосдаги муносабатларни жадал ривожлантириш йўл-
ларини топишни истаймиз. Бизга бир ёки икки ўлчамли 
муносабатлар керак эмас. Биз ҳар қайси мамлакат билан 
барча йўналишлар бўйича алоҳида ҳолда илгари сил-
жишни кўзлаймиз.

Иккинчидан, минтақавий ҳамкорлик алоҳида эътиборга 
молик масала саналади. Мен бу ҳақда кўп гапираман, 
чунки ушбу минтақада нафақат мамлакатлараро, балки 
қўшни мамлакатлар билан ҳам ўзаро алоқалар етарли 
даражада эмаслиги кузатилмоқда. Қачонлардир барча 
савдо йўллари Марказий Осиёдан ўтган, ҳозир ана шу 
муҳим ролни қайта тиклаш учун барча имконият мавжуд. 
200 йил мобайнида бу минтақа шимол ва ғарбга очилди, 
аммо иқтисодий динамика бўйича у Осиё, шарқ ва 
жанубга жуда яқин туради. Шунинг учун биз Марказий 
Осиё мамлакатлари, жумладан, қўшни давлатлар ўрта-
сидаги ҳамкорлик дастурини ривожлантиришни режа-
лаштирмоқдамиз. Аввалги суҳбатларимизда гапиргани-
миздай, бу ҳамкорлик энергетика соҳасида алоҳида йўл 
очишни ҳам кўзда тутади. 

САВОЛ: Хусусан, бундай муносабат Афғонистон билан 
ҳам ўрнатилиш кўзда тутилганми?  

Э. ФАЙГЕНБАУМ: Ҳа, менимча, Афғонистон билан 
ҳам.

САВОЛ: Жанубий йўналиш бўйичами?

Э. ФАЙГЕНБАУМ: Режаларимиз янада кенг. Баъзи-
да америкача сиёсатни карикатура кўринишида тас-
виралашади ва сизлар шимолий йўналишга зиён ет-
кизган ҳолда жанубий йўналишни қўллаб-қувватлайсиз 
дейишади. Йўқ, ундай эмас. Биз мамлакатлар ҳамма 
йўналишда – шимол, ғарб, жануб ва шимолга томон 
муносабатларни ривожлантириб бориши керак деб 
ҳисоблаймиз.

Хабарингиз бўлса, икки йил-
ча аввал биз Давлат Депар-
таментида тасдиқланган 
концепцияни ҳаётга тадбиқ
этиш учун тизимга ўзгарти-
риш киритгандик. (Шарҳ: 
2006 йил февралда Жанубий 
Осиё масалалари Бюроси
Марказий Осиё масалалари
Бюроси билан бирлашти-
рилди ва Жанубий ва Марка-
зий Осиё масалалари Бюро-
си деган ном берилди. Бун-
гача Марказий Осиё масала-
лари бўлими Европа масала-
лари Бюроси таркибида бўл-
ган.) Бунинг натижасида мен 
Жанубий ва Марказий Осиё 
масалалари бўйича Давлат 
Департаменти котиби ёр-
дамчисининг муовини бўл-
дим. Очиғини айтганда, 
бундай қайта тузилмага 
ҳамма ҳам яхши муносабат 
билдирмади. Биз бу борада минтақалардан жуда кўп 
жавоблар эшитдик.

САВОЛ: Айтишларича, Афғонистонда ҳали тинчлик 
ўрнатилмаган ва бу мамлакат самарали ҳамкорликка 
тайёр эмас экан.

Э. ФАЙГЕНБАУМ: Биз бундай баёнотларни эшитган-
миз. Аммо биз ўта ностандарт таҳлил услубини қўллаган 
кишиларнинг хулосаларидан ҳам хабардормиз. 

Мисол билан тушунтиришга уринаман. Икки йил аввал 
мен Қозоғистонга бордим. Кимдир савол берди: “Мана 
сизлар Давлат Департаменти тизимига ўзгартириш ки-
ритдингиз. Нима деб ўйлайсиз, биз кўпроқ кимга ўхша-
япмиз: русларгами, украин ва арманларгами ва ё бангла-
деш, непал ва ланкийларгами?” Мен шундай жавоб 
бердим: “Саволни бундай қўйиш мумкин эмас. Сиз 
кимга ўхшаганингиз ҳақида эмас, балки бутун дунёда 
иқтисодий имкониятларни қандай топиш ҳақида савол 
сўрасангиз яхши бўларди.”

Шимол билан мустаҳкам алоқалар давом этмоқда. Жа-
нуб билан ҳам шундай. Алоқалар шарққа томон кен-

гаймоқда, хусусан, Хитой иқтисоди, Тинч океани яқи-
нидаги тез суръатда ривожланаётган мамлакатлар би-
лан муносабатлар бунга мисол. Шунинг учун Америка 
Қўшма Штатлари алоқаларни барча жуғрофий йўна-
лишда, хусусан, жанубни ривожлантиришга ўз ҳиссаси-
ни қўшишни истайди. Биринчидан, бу йўналиш унчалик 
тараққий этмаган. Иккинчидан, Афғонистондаги ро-
лимизни ҳисобга олган ҳолда алоҳида аҳмиятга эга 
бўлишимиз мумкин деб ҳисоблаймиз. Аммо ривожла-
ниш концепцияси Афғонистон билан чегараланмайди. 
Марказий Осиё мамлакатларининг жанубдаги кўп сон-
ли бозорлар, инфратузилмалар, савдо ҳамкорлари ва 
портларга эҳтиёжи бор. Шу боис икки томонлама ма-

салалар билан бир 
қаторда минтақа-
вий интеграция 
муаммосини ҳам 
илгари суриш ло-
зим. 

Мен Америка 
Қўшма Штатлари 
ва ушбу минтақа
мамлакатлари би-
лан янада мустаҳ-
кам алоқалар ўр-
натилишини ис-
тайман. Америка 
ва Ўзбекистон сав-
до алоқаси сусай-
маслиги керак. Биз
минтақада инсон 
ҳуқуқлари ва де-
мократияни мус-
таҳкамлашга ҳам 
интиламиз. Сиёсий 
ва иқтисодий исло-
ҳотлар жараёнида 

биз Марказий Осиёда мамлакатлари ҳукуматлари би-
лан ҳамкорлик ўрнатишга умид билдирамиз.

САВОЛ: Катта раҳмат сизга!

Э. ФАЙГЕНБАУМ: Сизга ҳам раҳмат.

АҚШ Давлат котиби ёрдамчисининг муовини Эван Файгенбаум. 
(АҚШ Элчихонаси тақдим этган сурат)



Дунёда ҳар йили 3 декабрда нишонланадиган Ногирон-
ларнинг халқаро куни муносабати билан 18 деабрь куни 
АҚШ Элчихонасида “Ногиронлик ва қобиллик” мавзуида 
рақамли видео анжуман ташкил этилди. Анжуманда 
Миннеаполисдаги ота-оналар ота-оналарга ёрдам беради 
ғоясига асосланган, ногирон ёш болалар ва ўсмирларнинг 
ҳаётини уларнинг оилалари кўмаги орқали яхшилашга, 
имкониятларни кенгайтиришга қаратилган нотижорат 
ташкилоти саналган РАСЕR Маркази ходимлари – Дебо-
ра Левчовиус, Шауна МакДональд ва Сю Фолгерлар ишти-
рок этишди. Нотиқлар АҚШ мисолида ногиронларнинг 
манфаатини ҳимоя қилиш, улар учун тенг имкониятларни 
яратиш борасида сўзлашди.

Тадбирни АҚШнинг Ўзбекистондаги Элчиси Ричард 
Норланд кириш сўзи билан очиб, Қўшма Штатларда 
яқинйилларда ногиронлар билан боғлиқ масалаларда жу-
да кўп ижобий ўзгаришлар юз берганини таъкидлади. 
У Президент Жорж Буш 1990 йилда қонунлаштирган 
Ногиронлар тўғрисидаги Қонун доирасида ногирон-
лар учун яратилган шароитларнинг айримлари хусу-
сида тўхталди.

Шунингдек, АҚШ Элчиси Ўзбекистондаги ногирон-
ларнинг муаммолари ҳақида тўхталди, уларни барта-
раф этиш учун Ўзбекистон ҳукумати, НДТлар ва хал-
қаро ташкилотлар кўрсатаётгн ёрдамни таъкидлаб 
ўтди. Элчи жаноблари сўзини якунлагач, Адвокатлик 
бўйича Халқаро Меҳмонлар Дастури иштирокчиси 
АҚШга сафари, хусусан, РАСЕR Марказида бўлгани, 
у ерда кўрган-кечирганлари хусусида сўзлаб берди. 

Шундан сўнг, РАСЕR Маркази вакиллари ушбу марказ 
фаолияти, унинг аҳамияти хусусида тўхталиб, ногирон 
болалар билан боғлиқ ўзларининг тажрибалари билан 
ўртоқлашишди. Улар АҚШда умумий цўналиш бир 
бутун таълимга қаратилганини айтишганида, НДТ ва-

килларидан бири бундай бир бутун таълим ноги-
ронларнинг оилалари ва жамоатчилик ҳали тайёр 
бўлмаган бир жамиятда қандай тадбиқ этилиши 
мумкинлиги билан қизиқди. Нотиқлар бу саволга 
жавоб беришар экан, ҳукумат мактабларнинг но-
гирон болаларни қабул қилиши, уларга тегишли 
шароит яратиши билан боғлиқ қарорлар чиқариши 
лозимлигини, шу билан бир қаторда, оилалар ўз
фарзандларини одатий мактабга юборишини та-
лаб этадиган қонунлар қабул қилиниши орқали 
эришиш мумкинлигини таъкидлашди. Нотиқлар 
Ўзбекистонда одамлар бу нарсага бир кечада 
эришиб бўлмаслигини яхши тушунишлари, ноги-
ронларнинг ота-оналари ўз фарзандларининг эҳ-
тиёжи бўйича ҳаққоний эксперт бўлганлари юза-
сидан бутун бир жараёнда фаол иштирок этиш-
лари кераклигига урғу беришди.  

Рақамли видео анжуманда Ўзбекистоннинг олти 
вилоятидан келган 30дан ортиқ киши иштирок эт-
ди, улар ногиронларнинг манфаатини ҳимоя қи-

лувчи НДТ ходимлари, жамоа бошлиқлари, ҳукумат ва-
киллари, шифокорлар, психологлар, ижтимоий соҳа ва-
килларидан иборат бўлди. Ўзбек ва рус ногирон киши-
лардан, улар билан ишлайдиган ходимлардан иборат то-
мошабинлар PACER Марказининг ногиронлар учун тенг 
ҳуқуқли таълим, иш ва ахборотни таъминлашга қаратил-
ган фаолияти катта таассурот қолдирди. Иштирокчилар 
турли веб-сайтларда тадқиқотчилар ва амалиётчилар учун 
мўлжалланган ногиронларга кўрсатиладиган хизматлар 
ёритиладиган бой маълумотлар билан ҳам танишишга 
муваффақ бўлишди. 

Ушбу рақамли виде анжуман АҚШ Элчихонаси ўтган 
йили ташкил этган виде анжуманларнинг олтинчисидир. 
Аввалги анжуманларда ноанъанавий манбалардан олина-
диган энергия, Америка Қўшма Штатларида Ислом дини, 
Аёллар ва озчилик муаммолари кўтарилган эди.

6-сон Март 2008 йДЎСТЛИК

Рақамли видео анжуман АҚШ ва Ўзбекистондаги ногиронлар 
ҳимоячиларини бир-бири билан боғлади

Элчи Ричард Норланд 2007 йил декабрь ойида АҚШ Элчихонасида ўтазилган 
рақамли видео анжуманда меҳмонларга мурожаат қилмоқда. 
(АҚШ Элчихонаси тақдим этган сурат)

Иштирокчиларнинг бири АҚШ Элчихонаси ташкил этган рақамли видео 
анжуманда PACER Маркази вакилларига савол бермоқда. 
(АҚШ Элчихонаси тақдим этган сурат)

Мамлакатдаги “Америка бурчаклари” ёпиб юборилгач, 
АҚШ Элчихонасининг эски омборхонасида инглиз тили-
даги кўплаб эски ва янги китоблар қолиб кетаётганди. 50га 
яқин кўнгиллиларнинг шанба кунлари кўрсатган ёрдами 
туфайли (22 декабрь ва 5 январь) бу ресурслар бутун 
мамлакатдаги 30дан ортиқ НДТлар, ёшлар ташкилотлари 
ва ўқув марказларида оқилона фойдаланадиган бўлди. 

АҚШ Элчихонаси омборхонасини бўшатиш катта меҳнат 
талаб қилди. Ҳавонинг совуқлиги, бинонинг чанглигига 
қарамай, АҚШда таълим олган собиқ талабалар, АҚШ 
Элчихонаси Ахборот Ресур Маркази аъзолари икки шанба 
кунларида 7000дан ортиқ китобга ёрлиқ ёпиштириш, 
эпақага елтириш ва жўнатишга тайёрлаш ишига катта 
ҳисса қўшди. Китобларнинг мазмун-мундарижаси 
хилма-хил бўлиб, улар орасида болалар учун эртаклар, 
қомуслар, луғатлар, тестга тайёрлов материаллари ва 
бадиий адабиёт мавжуд эди. Вазифанинг қийинлигига 
қарамасдан, кўнгиллилар гуруҳи минглаб китобларни са-
ралашни муваффақиятли амалга оширишди, эндиликда 
бу китоблар мамлакат бўйлаб ўзларининг янги эгаларига 
етказиб берилмоқда. 

Умидимиз шуки, ушбу китоблар Ўзбекистондаги ахбо-
рот алмашишга ҳисса қўшади, ўзбекистонликлар улар 

орқали ўзларининг инглиз тилидаги кўникма ва малака-

ларини янада ошириб боришади ва уларнниг АҚШга 
нисбатан муносабатлари янада мустаҳкамаланади.

Ушбу муҳим лойиҳага ўзининг самимий ҳиссасини қўш-
ганларга ЧУҚУР МИННАТДОРЛИК изҳор қиламиз!

Китобларни саралаш – улардан оқилона фойдаланиш

АҚШ алмашинув дастурларининг собиқ иштирокчилари ҳамда 
Ахборот Ресурс Марказининг аъзолари Ўзбекистон бўйлаб тар-
қатилишидан аввал минглаб китобларни саралашда ёрдам бермоқда. 
(АҚШ Элчихонаси тақдим этган сурат)

10 январь куни Тошкентдаги “Элвис Пресли” кафеси со-
ҳиби, ўзбек поп қўшиқлар ижрочиси Карен Ғофуржонов 
АҚШ Элчихонаси жамоатчилик билан алоқалар бўлими 
раҳбари Карол Фаҳардодан Элвис Пресли плакатлари 

тўпламини қабул қилиб олди. Тез кунларда “Рок-н-рол қи-
роли”нинг бу суратлари Элвис Пресли мухлислари таш-
риф буюрадиган кафени янада жонлантириб юбориши 
табиий. Кафеда рок-н-ролнинг олтин асри асарлари, 
“Битлз” гуруҳининг “Сариқ рангли сув-ости кемаси”га 
бағишланган хона ҳам мавжуд. Агар ҳаёт бўлганида, 
2008 йилнинг 8 январида Элвис Пресли 73 ёшга тўлган 
бўларди. 

Элчихона Тошкентдаги “Элвиc Пресли” кафесига Элвис Преслининг 
суратлари туширилган плакатларни тақдим этди

“Элвис Пресли” кафеси соҳиби Карен Ғофуржонов АҚШнинг 
Тошкентдаги Элчихонаси жамоатчилик билан алоқалар бўлими 
раҳбари Карол Фаҳардодан Элвис Пресли плакатлари тўпламини 
қабул қилиб олмоқда. (АҚШ Элчихонаси тақдим этган сурат)

Тошкентдаги “Элвис Пресли” қафесининг ички кўриниши. 
(АҚШ Элчихонаси тақдим этган сурат)

Бу оммавий юриш ва нутқни дунё ҳануз унутгани йўқ. 
1963 йилнинг 28 августида тахминан 250 000 киши Ва-
шингтондаги Линкольн Ҳайкали олдида намойишга чиқ-
қан, улар кичик Мартин Лютер Кингнинг бетакрор нутқ
ирод этганига қулоқ тутишди. “Бир орзум бор” деган сўз-
ларни ўз ичига олган нутқда АҚШдаги фуқаро ҳуқуқлари 
ҳаракати талабларига – барча фуқаролар, жумладан қора 
ва қўнғир танли бўлиб туғилганлар учун ҳам тенг бўлган 
ҳуқуқларга урғу берилганди. 

Кўпчиликнинг кўнглидаги гаплардан иборат бўлган ушбу 
нутқ ва АҚШ тарихидаги энг йирик саналган намойиш 
натижасида бутун мамлакатда янги умид туйғуси туғила 
бошлади. Бу Америка қонуни ва ҳаётига айлантириш 
учун замин ҳозирлаган ҳолда халқни ўзгартириб юборган 
тарихдаги камдан-кам лаҳзалардан бири эди.

“Ўша кун жуда тинч-осуда бир кун эди. Капитолий ва 
Линкольн ҳайкали ўртасидаги майдонда оқ ва қора танли 
одамлар денгиздай тошиб турарди” дея эслайди Қоратан-
ли Аёллар Миллий Кенгаши (ҚАМК) собиқ президенти 
Дороти Ҳейт. У ушбу намойиш ташкилотчиларидан бири 
сифатида саҳнада Кингнинг орқасида ўтирган. “Менимча, 
бу нафақат АҚШ фуқаро ҳуқуқлари тарихидаги, балки бу-
тун Америка тарихидаги ҳал қилувчи лаҳза бўлган. У 
қора танлиларнинг тенглиги, эркинлиги ва иш билан кенг 
таъминланишида янги даврни бошлаб берди”, қўшимча 
қилади у. 

Ҳануз фаолиятдан тўхтамаган ва “Озодлик эшигини 
кенг очинг” хотира китобининг муаллифи бўлган Дорти 
Ҳейт “Ўша намойиш ва нутқнинг муҳим аҳамияти шунда 
бўлдики, у муносабатларни ўзгартириб юборди,” дейди. 
“Шу намойишдан кейин ирқий камситишга қарши қа-
ратилган ҳаққоний қаршиликлар кенг тарқалди. Бу умид 
ва жасоратга тўлиқ бир даврни келтириб чиқарди. Буни 
ҳис этиш мумкин эди.” 1963 йилдаги намойишда 23 ёшда
бўлган энг ёш спикер, Конгресс аъзоси Жон Левис (Жор-
жия штати) ҳам бу фикрга қўшилади. “Намойиш туфайли, 
юзлаб, минглаб оддий фуқароларнинг иштироки сабабли 
қонун бошқарган, куч ишлатилмаган инқилоб юзага 
келган – ҳақиқий қадриятлар, ғоялар инқилоби.”

Ҳейт ва Левис тасвирлаган ўзгаришларнинг муҳим на-
мойиши тезда ёйилган. Бир йил ҳам ўтмай, 1964 йилда
Президент Линдон Жонсон жамоат жойларида, масалан,
меҳмонхона ва ресторанларда ва ишга олишда камситиш-
га йўл қўйилишни тақиқлайдиган фуқаролик тўғрисидаги 
қонунга имзо чекади. Келаси йил эса қоратанлиларга овоз 
бериш ҳуқуқини берувчи сайлов ҳуқуқлари тўғрисидаги 
қонун ишлаб чиқилди. 1968 йилда Конгресс уй сотиб 
олиш ва ижарага беришда камситишга йўл қўймасликка 
қаратилган қонун қабул қилди. Бундай муҳим қонунчилик 
янгича сиёсат, жумладан, ирқий камситишни бекор қи-
лиш, қоратанлилар учун тегишли имкониятлар яратишга 
қаратилган сиёсат билан тўлдириб борилди. 

1960-йиллардаги қонунчилик фуқаролик ҳуқуқлари ҳа-

ракатини такомиллаш-
тиришга қаратилди. Фу-
қаро ҳуқуқулари тўғри-
сидаги қонун айирмачи-
лик, камситиш, асрлар 
бўйи давом этган хўр-
ликларга барҳам берди.
Сайлаш ҳуқуқи тўғри-
сидаги қонун миллион-
лаб афро-америкалик-
ларга сиёсий имконият 
берди, натижада кора-
танлилар орасидан ҳам 
юқори лавозимли киши-
лар чиқа бошлади.

Агар Кинг жаноблари 
бугун ҳаёт бўлганида, у 
1963 йил намойишидаги 
кўплаб мақсадларнинг 
амалга ошганидан боши 
осмонга етса, аммо ҳануз ўз орзуларининг батамом амал-
га ошмаганини, айниқса, бу ҳолат иқтисодий имкониятлар 
тенглиги билан боғлиқ масалада кўринаётганини урғу-
лаган бўларди. Бундай фикрни фуқаро ҳуқуқлари етак-
чилари Ҳейт ва Левис кабилар ҳам таъкидлашади. “Биз 
Доктор Кинг орзуларининг аксарини рўёбга чиқардик”, 
дейди Левис. Аммо ҳали “олдинда турган вазифалар 
кўп”, қўшимча қилади у. Бироқ, ирқлараро иқтисодий ва 
таълимий нотенгликка барҳам бериш маъқулланган қо-
нуний камситиш ва сайлов ҳуқуқларига қараганда анча 
мураккаб вазифадир.

Кингнинг Вашингтонда март ойида айтган орзулари сиё-
сий йўналишнинг бир қисмидир, унинг таваллуд куни 
америаликлар унинг ғоялари ва хотирасини шараф билан 
эслайдиган миллий байрамга айланган. Энг асосий икки 
партиянинг сиёсий йўлбошчилари мамлакат пойтахтида 
Америка тарихининг уч нафар забардаст вакиллари – Пре-
зидент Авраам Линкольн, Томас Жефферсон ва Франклин 
Делано Рузвельт қаторида Мартин Лютер Кингнинг ҳам 
ҳайкали қад ростлашини қўллаб-қувватлади. Бу тадбир 
балки халқнинг нечоғли ўса олиши ва ўзгаришини кўрса-
тар, чунки Кингнинг орзу-умидлари эндиликда аксарият 
америкаликлар томонидан шубҳасиз ҳақиқат дея қабул 
қилинмоқда. 

Албатта, фақатгина америкаликлар томонидан ҳам деб 
бўлмайди. Кинг нафақат АҚШда, балки ҳаммa ерда ир-
қий адолат учун кураш олиб борди. Ушбу мақсадда у 
бутун дунёга саёҳат қилиб, ўзининг “севимли жамият” 
хусусидаги орзуларини ёйди, ирқчиликни офат дея таъ-
рифлади. “Давримизнинг ахлоқий масалалари орасида, 
энг аввало, бутун дунёда ирқчиликнинг сўнгги изларини 
ҳам супуриб ташлаш мақсадида қаттиқ интилиб иш 
олиб бормоғимиз лозим”, деб таъкидлаганди у. “Бу энди 
биргина Америкага тааллуқли масала эмас. Унинг даҳ-
шатли панжаси асло чегара билмайди.”

Мартин Лютер Кингнинг ирқий тенглик ҳақидаги орзуси
Унинг орзуси амалга ошдими?

Доктор Мартин Лютер Кингни Лин-
кольн Ҳайкали ёнида “Бир орзум 
бор” нутқи учун олқишланаётган 
лаҳза. (© AP Images)



Барак Обаманинг номзоди 
АҚШ президентлигига қў-
йилиши Америка халқини 
жонлантириб юборяпти, 
дейишмоқда АҚШ сиёсий 
майдонидаги бир неча та-
лабалар America.gov билан 
суҳбатда. 

Ўзининг қизғин ва фаол ҳа-
ракати, ўзига хос нотиқлик
маҳорати билан иллинойс-
лик Демократик сенатор 
келиб чиқиши ирқий ва эт-
ник жиҳатдан хилма-хил
бўлган кишиларни бир-
лаштирмоқда, дейди Жор-
жиядаги Спелман коллежи 
тарих профессори Уильям 
Желани Коб. 

Америкаликларга Обаманинг одамларни бирлаштириш 
ҳақидаги нутқлари жозибали туюлмоқда, колаверса у 
афро-америкаликдир, дейди 20-аср Америка сиёсати бў-
йича мутахассис Коб. Унга кўра, Обаманинг номзоди “ир-
қи туфайли олға сурилаётгани йўқ.” 

Айрим машҳур афро-америкаликларнинг Обаманинг ра-
қиби, Демократик партия вакили Ҳиллари Клинтонни 
қўллаб-қувватлаши аксар АҚШ қоратанли жамоаларини 
Нью-Йорк сенатори ва собиқ биринчи хоним учун овоз 
беришга қизиқтира олмайди, дейди Коб.

Клинтон хоним “қоратанлиларнинг сезиларли овозига эга 
бўлиши мумкин, аммо машҳур афро-америкаликларнинг 
қўллаб-қувватлаши бунга сабаб бўлмайди”, дейди Коб. 
Унинг айтишича, коратанли етакчиларнинг аввал бошда 
Клинтон хонимнинг қўллаб-қувватланишига сабаб уни
Оқ Уй учун кучли демократик номзод сифатида “таҳли-
касиз” ва “хатарсиз танлов” бўлиб кўринганидир. Аммо 
ҳеч ким деморатларнинг бирламчи сафловларида Обама 
шунчалик кўп овозга эга бўлишини олдиндан билган 
эмасди.

Клинтон хонимни ёқлаб чиққан қора танли етакчилар 
“эндиликда ҳимоя позициясида бўлиб, уларга эргашган 
одамларга нима учун бу қадар хатога йўл қўйганларини 
тушунтириб беришлари керак”, дейди Коб. 

Кобнинг фикрича, агар Обама демократик партиядан ва-
кил этиб сайланса, унинг икониятлари умумий сайловда 
қайси республикачи номзодга қарши келишига боғлиқ бў-
лади. Обама учун энг кучли республикачи рақиб Аризона 
сенатори Жон МакКейн бўлиши мумкин. Бошқа респуб-
ликачи номзод – Арканзас губернатори Майк Ҳакабини 
ёқлаш “анча тор доирада”, яна бир рес-публикачи номзод 
– Массачусетснинг собиқ губернатори Мит Ромни “шах-
сияти” эса одамларни ўзига тортаётгани йўқ, дейди Коб.

Аризона Давлат Университети тарих профессори Томас 
Дейвис шундай дейди: “АҚШдаги қоратанлилар Обамага 
оқтанлилардан кўра айрича назар билан қарайдилар, деб 
ўйламайман. Қарашлар ирқий мансубликдан қатъий на-
зар бир хил бўлса керак.”

Дейвиснинг айтишича, оқ ва қоратанлиларнинг Обама-
га нисбатан қарашларидаги фарқ “энг аввало бу қараш-
ларнинг бир ерга тўпланиб қолганида намоён бўлади.” 
Қоратанлиларнинг катта қисми, дейди Дейвис, Обамани 
“мукаммал ирқий муносабатлар учун орзу-умидларининг 
белгиси ва рамзи” сифатида кўради, соддароқ қилиб айт-
ганда, ўз шароитлари ва турмуш тарзларининг яхши-
ланишида деб билишади. Шу маънода, қўшимча қилади 
Дейвис, кўпроқ қоратанлилар Обамага “беҳуда умидлар 
боғлаётганга” ўхшайди. 

“У қанчалик кўп таъсир кучига эга эканлигини намойиш 
этар экан, қоратанлилар ундан шунча кўп нарсани истаб 
қолишади”, дейди Дейвис.

Ҳолбуки, оқтанлилар Обамадан талаб қилаётган нарса-
лари кўп эмас, дейди профессор, “улар Обамага шунчаки 
АҚШ тарихи ва ҳаётидаги янги даврдан нишона деб 
қарашга интилмоқда.”

Сайловчиларнинг Обама 
ҳали анча ёшлиги туфайли 
(у 1961 йилда туғилган) 20-
асрнинг ўрталарида бўлган 
Америка фуқаро ҳуқуқлари 
курашида иштирок этмаган,
деган ташвишлари асос-
сиздир, дейди Дейвис.

“Фуқаролик ҳуқуқлари учун 
кураш ҳамон давом этмоқда. 
У ўтмишда ўтган қандайдир 
нарса эмас… у айни ҳозирги 
замонда ва сенатор Обама 
бу ишда фаол қатнашиб 
келмоқда.”

Обаманинг ирқлараро маса-
ласидаги устунлигига қара-
май, унинг Оқ Уй раҳбар-
лигини ютиб чиқишига Дейвиснинг кўзи етмаяпти.

“Мен ҳали қоратанли номзоднинг президент бўлиши учун 
ҳақиқий имконият юзага келганига ишонолмаяпман,” 
дейди Дейвис.

Дейвиснинг изоҳлашича, “аксар америкаликларнинг 
қалбу фикрлари чегараси доирасида, сенатор Обама 
жозибадор номзод бўлади, аммо унинг номзодлигини 
амалда президентликка танлайдиганлар сони камчиликни 
ташкил этади.” 

Барак Обаманинг АҚШ президентлигида номзод сифатида 
иштироки ирқий тафовутларга чек қўйишга хизмат қилмоқда

Демократик президентликка 
номзод Барак Обама Айова 
штати Жонсон шаҳрида 
ўтган анжуманда мухбир 
саволларига жавоб бермоқда.
(© AP Images)

Республикачи президентликка 
номзод сенатор Жон Мак Кейн
Нью-Йоркдаги сайлов кампа-
ниясида нутқ сўзламоқда. 
(© AP Images)



Тошкентдаги АҚШ Элчихонасида “Чой атрофида суҳбат 
клуб” номли инглизча суҳбат қуришга имкон берувчи 
ҳафталик клуб фаолият олиб боради. Гуруҳ ҳар жума 
куни тушдан кейин соф инглиз тилида сўзлашувчи ки-
ши билан баҳс-мунозарага тўпланади. Суҳбат мавзуси 
турли-туман, аммо асосан Америка маданияти, сиёсати 
ва жамияти, ёки глобал аҳамиятга эга масалалар мавзу 
сифатида танлаб олинади.

Ўтган учрашувлар виза тартиби, АҚШда ўқиш, соғлом 
турмуш тарзи, тўртинчи июль, Америкада президент 
сайловлари, БМТ ва НАТО, атроф-муҳит муаммолари ва 
одам савдоси каби мавзуларни қамраб олди. Элчихона, 
шунингдек, ҳар бир мавзуга тегишли бўлган инглиз ти-
лидаги мақолаларни ҳам тарқатади, натижада қатнашчи-
ларга тегишли мавзу тўғрисида кўпроқ нарса ўрганишга 
имкон яратилади ва улар учрашувдан кейин ҳам инглизча 
кўникмаларини мукамаллаштиришлари мумкин бўлади.

Бир нечта тақдимотлар иштирокчиларнинг хотирасида 
муҳрланиб қолган. Таниқли мутахассис Филип Миклин 

қатнашчилар билан қуриб бораётган Орол денгизи ҳақи-
да суҳбат олиб борди. У октябрь ойида Ўзбекистонга 
тадқиқот олиб бориш учун ташриф буюрганди. 

Декабрь ойида илгари Тинчлик Корпусининг кўнгилли-
лари бўлган, ва айни пайтда АҚШнинг Ўзбекистондаги 
дипломатлари Стефани ва Ричард Фицморислар клуб 
аъзолари учун тақдимот тайёрлаб кўнгилли фаолиятнинг 
нечоғли фаҳрли эканлиги ҳақида суҳбатлашиб, Халқаро 

Кўнгиллилар Кунини нишонлашди. Сўнг улар йиғилган-
ларни гуруҳларга ажратиб, ўз жамоларидаги кўнгилли 
фаолият учун режа тузишларига ундади. Шовқин ва 
қизғин тайёргарликдан кейин, ҳар бир гуруҳнинг вакил-
лари ўз лойиҳаларини намойиш этишди. Бу лойиҳалар 
меҳрибонлик уйларида таълим, кексаларга ёрдам, ёш му-
тахассислар ва битирувчилар учун иш қидирув хизматла-
ри ва касбий фаолиятга йўналтириш муаммоларини қам-
раб олди. 

Ойда бир марта, одатда ойнинг сўнгги жума кунида суҳ-
бат клуби аъзолари кундуз куни америкача фильм кў-
ришга йиғилишади. Сўнгги фильмлар қаторида “Фила-
дельфия”, “Қандай ажиб ҳаёт бу” ва “Гўзал тафаккур”ни 
санаб ўтиш мумкин. Клуб аъзолари бундай фильмларни 
томоша қилибгина қолмай, балки уларда кўтарилган 
мавзу ва масалалар ҳақида ҳам батафсил билиб олишга 
уринишади. Ҳар бир фильм томошасидан аввал, элчихона 
ходимлари кичик мусобақа ўтказиб, фильм мавзусига 
оид саволлар беришади, натижада ҳамма саволларга тўғ-
ри жавоб берган клуб аъзосига инглиз тилидаги китоб 
совға қилинади. Ноябрь ойида намойиш этилган “Фила-
дельфия”фильми Жаҳон ОИТС Кунига бағишланди. Клуб 
аъзолари ОИТС ва ОИВни самарали даволаши мумкин 
бўлган янги дори-дармонлар, касалликнинг юқиш йўл-
лари, инфекциянинг олдини олиш, касалликни аниқлаш 
усуллари тўғрисида билиб олишди.

Инглиз тилидаги баҳс-мунозара клуби Америка Элчи-
хонасида ҳар жума соат 16.00да ўтказилади. Агар сиз 
ҳам унда иштирок этишни истасангиз, тадбирдан ақалли 
икки кун аввал 120-5450 рақамига қўнғироқ қилишингиз 
ёки исм-шарифингиз ва паспорт рақамингизни кўрсатган 
ҳолда Tashkent-IRC@state.gov манзилига электрон хабар 
юборишингиз лозим. Фильмлар одатда ойнинг охирги
жумасида соат 15.00да намойиш этилади. Фильмни томо-
ша қилиш учун жой буюртма қилиш тартиби юқоридаги 
билан бир хил. 22 апрелда Элчихона “Замин куни” бай-
рами муносабати билан “Муз асри” мультфильмини на-
мойиш қилади.

Чой атрофида суҳбат клубида инглизчангизни мукамаллаштиринг

Тинчлик Корпусининг собиқ кўнгиллилари Стефани ва Ричард 
Фицморис декабрь ойидаги Халқаро Кўнгиллилар Кунига бағиш-
ланган тақдимотда клуб меҳмонлари билан суҳбатлашмоқда. 
(АҚШ Элчихонаси тақдим этган сурат)

Америкалик талаба Фелисиа Райт ўзининг ўзбекистонлик тенгқур-
лари билан ўз тажрибаси ҳақида ўртоқлашмоқда. 
(АҚШ Элчихонаси тақдим этган сурат)



2007 йил октябрь ойидан бошлаб АҚШ Элчихонасининг 
Таълим-маслаҳат Маркази (ТММ) Америка Қўшма Штат-
ларида таълим олиш билан қизиққан талабаларга масла-
ҳат хизматлари кўрсатишни бошлади. Бугунгача ТММ 
120дан ортиқ талабага якка тартибда маслаҳатлар берди. 
Таълим бўйича маслаҳатчи билан бундай учрашувда та-
лабалар ўқув юртларига ариза топшириш тартиби, моли-
явий ёрдам олиш имконияти, ўқув дастурлари ва маълу-
мотларни олишлари мумкин. 

Якка тартибдаги маслаҳат сессияларидан ташқари, ТММ 
яқинда турли семинарлар, ўқув машғулотлари ва тақ-
димотларни таклиф қилишни бошлади. Галдаги машғулот 
мавзуларига талабаларга иншо ёзиш, битирувчиларга эса 
асосий мақсад ифодаланган баён ёзиш сирларини ўргатиш 
киради. Бунга қўшимча равишда талаба ва битирувчилар 
ўқишга мурожаат қилиш ва АҚШ университетларига қа-
бул қилиниш жараёнида қатор тақдимотларга қатнашиш-
га таклиф этилади. 

ТММ бошқа хизматлар ҳам кўрсатади. ТММга ташриф
буюрган талабалар АҚШдаги ўқув юртлари ҳақида батаф-
сил маълумот берувчи материаллардан фойдаланишлари 
мумкин. Марказ маслаҳатчиси талабаларга ТММ ёнидаги 
хонада жойлашган Ахборот Ресурслари Маркази (АРМ) 
компьютерларидан фойдаланган ҳолда интернетдан қан-
дай қилиб маълумот излашни кўрсатади. АРМда ҳам кўп-
лаб имтиҳонларга, жумладан, TOEFL, GMAT, GRE, SAT, 
LSAT ва MCATга тайёрлайдиган энг сўнгги китоблар мав-
жуд. Тошкентдан узоқда яшовчи талабалар учун ТММ 
вақти-вақти билан АҚШ университетлари ўқитувчилари 
ёки дунёдаги АҚШ Элчихоналари консуллари каби аме-
рикалик нотиқлар иштирокида вебчатлар ёки рақамли 
анжуманлар таклиф қилиб туради. Тадбирларнинг кўпи 
ҳафталик асосда ташкил этилади. 

АҚШда таълим олиш билан қизиқувчи шахс-
лар Интернетга уланган компьютердан АҚШда 
Таълим (Еducation-USA) веб саҳифасига кириб  
(http://www.educationusa.state.gov), ўзлари қи-
зиққан мавзуни излашлари мумкин. Ушбу веб-
сайтда АҚШдаги таълим имкониятлари бора-
сида хилма-хил саволларга жавоб бера олади-
ган фойдали ресурслар, жумладан, талабалар, 
аспирантлар учун ўқиш, махсус профессионал 
таълим, қисқа муддатли ўқиш имкониятлари 
мавжуд. Веб-сайт ўқишга кириш тартиби, уму-
мий имтиҳонлар, ўқув жадвали, америкача ба-
ҳолаш тизими ҳақида тушунча беради. АҚШда 
таълим олишга қаратилган веб-сайт “Америка 
ўқув юртлари” қидирув хизматини ҳам так-
лиф этади. Бу орқали тегишли мезонлар ва та-
лаблар асосида АҚШдаги минглаб коллеж ва 
университетлардаги ўқув дастурларини тезда 
топса бўлади. Шунингдек, веб-сайтдан шу мав-
зудаги бошқа сайтлар рўйхати, АҚШда яшаш, 
молиявий манба топиш ва виза олиш тўғрисида 
етарли маълумот олиш мумкин.

Агар ТММга келишни истасангиз, аввал АҚШ Универ-
ситетига ариза топшириш бўйича тақдимотга қатнаши-
шингиз лозим. Тақдимот ва семинарлар ўтказиладиган 
кунларни 

http://uzbekistan.usembassy.gov/advising 

сайти-дан аниқлашингиз мумкин. 

Тақдимот ва семинарларга қатнашиш ёки маслаҳатчи 
билан яккама-якка учрашиш учун Элчихонага телефон 
қилиш ёки Tashkent-Advising@state.gov манзили бўйича 
электрон хабар юбориш лозим. Маслаҳат маркази душан-
бадан пайшанбагача соат 13.00дан 17.00гача ишлайди. 
Агар Тошкентда бўлмасангиз, таълим бўйича маслаҳатчи 
билан телефонда гаплашишингиз ёки саволларингизни 
электрон манзилга юборишингиз мумкин. Бу борадаги 
саволларингизни Tashkent-Advising@state.gov га юбор-
сангиз, маслаҳатчи уларга жавоб қайтаради.

Элчихонага қарашли ТММ АҚШда таълим олишга қа-
ратилган марказлар глобал тармоғининг бир бўлаги бў-
либ, у Ўзбекистон фуқароларини Қўшма Штатлардаги 
олий таълим имкониятлари ҳақидаги маълумотлар би-
лан таъминлайди. Тошкентда жойлашган АҚШда таъ-
лим маркази Америкадаги таълим имкониятлари, иқти-
дорли шахсларнинг бундай имкониятлардан кандай фой-
даланишлари тўғрисида аниқ, батафсил, объектив ва ўз 
вақтидаги маълумотларни таклиф қилган ҳолда Қўшма 
Штатлардаги олий таълимни чет мамлакатларда фаол 
тарғиб қилади.

Талабалар учун янги таълим-маслаҳат маркази семинарлари

Тошкентдаги АҚШ элчихонасида фаолият юритаётган Таълим масалалари бўйича 
маслаҳат марказининг тақдимоти пайтида бир гуруҳ талабалар АҚШ коллежларига 
кириш жараёни ҳақидаги видеороликни томоша қилишмоқда. 
(АҚШ Элчихонаси тақдим этган сурат)

Аспирантуралар Кенгаши (АК) томонидан 5 ноябрь ку-
ни тарқатилган маълумотга қараганда, халқаро талабалар-
нинг АҚШ университетларига қабул қилиниши сезилар-
ли даражада ортмоқда. Бу кўрсаткич 2006 йилдан 2007 
йил оралиғида 7 фоизга ўсган бўлиб, 2002 йилдан буён 
бундай йирик ўсиш кузатилмаётган эди.

АҚШ таълим тизими бўйича талабалар магистрлик, док-
торлик ёки бошқа юқори даражаларни олиш учун таҳсил 
олишади. 6 ноябрдаги ҳисоботда айтилишича, АҚШдаги 
университетларнинг 87 фоизидаги деканлар кейинги икки 
йил ичида халқаро талабаларни жалб қилишга қаратилган 
тадбирларда иштирок этиб, чет элдаги университетлар 
билан ҳамкорлик алоқалари ўрнатишга уринган.

Америка Қўшма Штатларига ўқиш учун келган энг кўп
сонли талабалар Ҳиндистон ва Хитой мамлакатлари-
дандир. АҚШдаги ҳиндистонлик талабалар сони 14 фо-
изга, хитойлик талабалар сони эса 15 фоизга ўсгани куза-
тилди. Яқин Шарқдан келган янги талабаларнинг сони 12 
фоизга ортди, умуман эса Яқин Шарқлик талабаларнинг 
сони эса 5 фоизга кўтарилди. Катта илмий даражаларни 
олишга кўпроқ вақт талаб қилиши муносабати билан, янги 
талабалар сони умумий рақамга бутунлай қўшилгунча 
бир неча йил кетиши мумкин.

2006 йилда халқаро талабалар умумий сони 1 фоизга, 
янги талабалар сони эса 12 фоизга ўсди. 2007 йилдаги 7 
фоизлик ўсиш эса 4 фоизга ўсган янги талабалар ҳисобига 
юз берди.

АҚШ Давлат Департаменти талабалар визаси учун ари-
за бериш жараёнини тезлаштириш мақсадида қатор иш-
ларни амалга оширди, жумладан, янги консуллик лаво-
зимлари киритди, талабаларнинг виза учун ҳадеб муро-

жаат қилмасликлари мақсадида мамлакатлараро виза ке-
лишувларини кенгайтириш масаласини муҳокама қилди, 
виза бериш учун суҳбат рўйхати бошига талабалар ва 
алмашинув дастурлари иштирокчиларидан тушган ари-
заларни қўйиш кўрсатмаси АҚШ консулликларига юбо-
рилди.

АҚШ Давлат Департаментига кўра, 2006 йилда талабалар 
ва халқаро дастурлар иштирокчилари учун чиқарилган 
визалар сони мисли кўрилмаган даражада, яъни 15 фоизга 
ўсиб, 591 050 тани ташкил этди. Июнь ойидаги Конгресс 
мажлисида Давлат Департаменти мулозимларидан бири 
Америка Қўшма Штатларининг халқаро талабаларга бағ-
ри очиқ эканини урғулади ҳамда АҚШ коллеж ва универ-
ситетларида таълим олишни истаган, аммо молиявий 
маблағ топишга қийналган талабалар учун кенгроқ имко-
ниятлар яратишни исташини таъкидлади. 

Визадан ҳам кўра, халқаро талабалар учун энг катта му-
аммо олий таълим учун тўланадиган маблағдир, дейди 
Таълим ва маданият масалалари бюроси ўқув дастурлари 
бўйича котиб ёрдамчиси муовини Томас Фаррел. Айни 
пайтда халқаро талабаларнинг 78 фоизи ота-оналари ва 
шахсий манбаларининг кўмагига таянмоқда, дейди у. 29 
июндаги Вакиллар Палатаси мажлисида у яна бир муҳим 
муаммо, хусусан, фойда олиш имкони бўлмаган аҳоли 
орасида инглиз тилини билиш қобилиятининг мавжуд 
эмаслигини таъкидлади. Бу «чет элдаги хилма-хил соҳа-
га алоқадор ёшларни, жумладан, аёллар, камчилик ва 
молиявий томондан қийналадиганларни таълим олиш 
имконияти билан таъминлаш йўлидаги муҳим стратегик 
устуворликдир», дейди у.

Миллий илмий жамғарма (МИЖ) 2006 йилда чиқарган 
ҳисоботда айтилишича, 20-асрда Америка Қўшма Штат-
лари дунё тарбиячисига айланди. “20-асрда АҚШда док-
торлик даражалари” ҳисоботига асосан, агар халқаро та-
лабалар 1960 йилда АҚШдаги докторлик даражаси учун 
мукофотларнинг 10 фоизига эга бўлган бўлса, 1999 йил-
га келиб улар фан ва муҳандислик соҳасидаги барча док-
торлик илмий даражаларининг учдан бирини, бошқа со-
ҳаларда эса 17 фоизни қўлга киритди. 

Халқаро талабалар катта илмий даражалар олиш учун 
ўқийдиган соҳалар бўйича ўсиш қуйидагича тақсимлан-
ди: бизнес соҳаси – 10 фоиз, муҳандислик – 8 фоиз, био-
логик фанлар ва қишлоқ хўжалиги – 3 фоиз, гуманитар 
фанлар – 1 фоиз. Илмий даражалар кенгашига кўра, 
жисмоний ва ер тўғрисидаги фанлар ҳамда таълим соҳа-
сида ўқишга кириш 2 фоизга пасайган. Кенгаш маълумот-
лари катта илмий даража берадиган 172 та ўқув юрти жа-
вобларига асосланади, 25 билим масканининг 76 фоизи 
жуда йирик сондаги халқаро талабаларга эга.

Кенгаш 2007 йилдаги Халқаро талабаларнинг АҚШ уни-
верситетларига тиркалиши бўйича чиқарган маълумотни 
қуйидаги веб-сайтдан  олиш мумкин: http://www.cgsnet.
org/portals/0/pdf/r_intlenrl07_III.pdf.

Халқаро талабаларнинг АҚШ университетларига қизиқиши 
ортмоқда

Германиялик Себастиан (ўнгда) ва гонг-конглик Пуи-Ва Ли Кали-
форния Университети Халқаро уйидан чиқмоқда. Калифорния, 
Беркли, 2007 йил 29 ноябрь. АҚШ Давлат Департаментининг яқинда 
чиқарган ҳисоботига кўра, 2006-2007 ўқув йилида 583 000 халқаро 
талабалар ўқишга қабул қилинган, бу иккинчи энг юқори кўрсаткич 
ва 2001-2002 йиллардан бери биринчи сезиларли ўсишдир. 
(© AP Images)

Америка Қўшма Штатларида таълим олишни ҳохловчи 
чет эллик талабалар олдида турган йирик муаммолардан 
бири ўқиш ҳаражатларидир, аммо агар талаба юқори ма-
лакага эга бўлмаса, инглиз тилини мукаммал билмаса, 
оригинал, самимий ва мазмунли кириш иншоси тақдим 
этмаса, у АҚШ университетининг стипендиясини олиши 
гумон, дейди ўқитувчи Филип Г. Алтбач.

Стипендиялар нафақат халқаро талабалар учун, балки 
АҚШ талабалари учун ҳам чегараланган бўлиб, уларни 
қўлга киритиш жуда қийин, деди Алтбач 7 ноябрь куни 
бўлиб ўтган веб-чатда. Алтбач Бостон коллежига қарашли 
Халқаро олий таълим марказининг директори ҳамда кол-
леж қошидаги Линч таълим мактаби ўқитувчисидир. 

У инглиз тилини билиш бўйича тузилган тест, яъни 
TOEFL (инглиз тили чет тили сифатида) жуда қиммат ва 
айрим мамлакатларда ноқулай жойлашган, деган фикрга
қўшилади, аммо бундай тест барча чет эллик талабалар, 
жумладан, қисқа муддатли ёки ёзги курсларга қатнашмоқ-
чи бўлганлар учун мажбурийдир, дея қўшимча қилади.

Алтбачнинг айтишича, АҚШ университетларида 600 000-
га яқин халқаро талабалар таҳсил олади. Гарчи Қўшма 
Штатлардаги бошқа миллат вакиллари бўлган талабалар 
барча соҳаларда мавжуд бўлса ҳам, аммо бизнес бошқа-
руви ва муҳандислик дастурлари факултетларида улар 
кўпчиликни ташкил қилади. 

АҚШдаги чет эллик талабалар магистрлик ёки докторлик 
даражасини олиш учун ўқишмоқда, аммо бакалаврликка 
ўқиётганлар ҳам топилади, қўшимча қилади у. 

Албачга кўра, Қўшма Штатларда ўқишнинг ўзига хос қи-
йинчиликларига қарамай, чет эллик талабаларнинг сони 
борган сари ортиб бормоқда, чунки Америка Қўшма 
Штатлари “бошқа мамлакатлардагилар орзу қиладиган 
бир маскандир”.

Июнь ойидаги Конгресс мажлисида АҚШ Давлат Депар-
таментининг бир мулозими Америка Қўшма Штатлари 
ўсиб бораётган халқаро талабаларга очиқлиги, у аълочи, 
аммо молиявий томондан қийналган талабаларга АҚШ-
даги коллеж ва университетларда таълим олишини таъ-
минлаш учун имкониятлар яратиш устида иш олиб бора-
ётганлигини айтди.

Гарчи АҚШ олий таълим тизими барқарор, муассасаларда 
эса аста-секинлик билан ўзгаришлар бўлса ҳам, бу ерда 
ўқишни афзал билганлар ўз фикрларида қолишлари учун 
баъзи муҳим ўзгаришлар ҳам юз берди. Масалан, уни-
верситетлар турли дастурларининг самарадорлиги хусу-
сида ҳисобот беришлари сабабли улар ўқитиш ва талаба-
ларнинг ўзлаштиришларига катта эътибор қаратмоқда.

Масофавий ўқитиш АҚШ таълим тизимининг кичик, 
аммо ўсиб бораётган бир қисми бўлиб, у Қўшма Штат-
ларга келиш имкони мавжуд бўлмаган талабалар учун

альтернатив вариант бўлишим мумкин. Кўпгина универ-
ситетлар онлайн илмий даражани таклиф этади, бу нарса 
ахборот технологияси ва бизнесни бошқарув соҳаларида 
кенг тарқалган, дейди Алтбач.

Аммо у масофавий ўқитиш дастурлари билан таъминлов-
чиларнинг ваколатларини ҳам текшриши зарурлигини 
таъкидлайди, чунки “бундай дастурларнинг сифати тўғ-
рисида яхши мониторинг қилинган эмас”. У масофавий 
ўқитиш дастурлари тез кенгайиб бораётгани, аммо улар-
дан эҳтиёт бўлиш кераклигини айтади. 

Алтбач талабалар ўзлари ўқимоқчи бўлган ўқув юртлари 
таълим маскани сифатида рўйхатдан ўтгани, яъни улар-
даги таълим андозалари махсус муассасалар кўригидан 
ўтганини текширишлари зарур. “Рўйхатдан ўтмаган му-
ассалар берган даража ҳеч нарсага ярамайди”, дейди у.

Рўйхатдан ўтган олий таълим масканлари ва дастур-
ларининг рўйхати АҚШ Давлат Департаментига қарашли 
АҚШда Таълим веб-сайтида мавжуд: 

http://www.ope.ed.gov/accreditation.

Америка Қўшма Штатларида таълим олиш бўйича қў-
шимча маълумот олишни истаганлар қуйидаги веб-сайт-
ни ҳам кўришлари мумкин: 

http://educationusa.state.gov/.

Алтбачнинг суҳбати, аввалги ва келгуси веб-чатлар тўғри-
сидаги маълумот America.gov’га қарашли вебчат манбаида 
мавжуд 

http://www.america.gov/st/washfile-english/2007/November
/20071107134623xjsnommis0.402981.html.

Ўқитувчилар фикрича, фақатгина энг яхши чет эллик талабалар 
АҚШ стипендияларини олади

Алмашинув дастури талабаси Миру Ким (ўртада) Пенсильвания 
штати Вормлейсбург шаҳар Ҳаррисбург Академиясида бошқа тала-
балар даврасида. 2007 йилда Америка Қўшма Штатлари талабалар 
ва алмашинув дастурлари қатнашчилари учун берган визаси рекорд 
натижани қайд этди, бундай виза бериш 2001 йил 11 сентябрь во-
қеаларидан кейин пасайиб кетганди. (© AP Images)



Ҳисоботларга кўра, АҚШ иқтисоди самарали бозор му-
носабатлари ва янгича ғоялари натижасида дунёдаги энг 
рақобатбардош деган мавқеини қайта тиклаб олди. 

Халқаро тадқиқот ва сиёсатни қўллаб-қувватловчи гу-
руҳ саналган Жаҳон Иқтисодий Форуми (ЖИФ) томо-
нидан чоп этиладиган “Глобал рақобатбардошлик ҳисо-
ботининг” 2007 йил сонида Қўшма Штатлардан кейинги 
ўринда Швейцария, Дания, Швеция ва Германия туради. 
2006 йилда АҚШ иқтисоди умумий рақобатдардошликда 
6-ўринни эгаллаганди.

“Мамлакат бозорларининг самарадорлиги, ундаги тад-
биркорлик гуруҳларининг такомиллашгани, универси-
тетлар ва тадқиқот марказларининг биринчи даражали 
тизимида мавжуд технологик янгиликлар учун ёрқин 
имкониятлар – буларнинг бари Қўшма Штатларни юқори 
рақобатбардошли иқтисод бўлишига ҳисса қўшади”, 
дейди ҳисобот ҳаммуҳаррири, иқтисодчи Ксавиер Сала-
йи Мартин.

Бироқ, ҳисоботнинг огоҳ этишича, макроиқтисодий му-
возанатнинг ўзгариши, жумладан, жорий ҳисобнинг 
танқислиги, АҚШ муассасаларининг айрим кучсиз то-
монлари “мамлакатнинг умумий рақобатбардошлик им-
кониятини хавф остига қўйиши мумкин”.

2007 йил нашрида 131 мамлакат муассасалар, инфрату-
зилма, макроиқтисодий барқарорлик, саломатлик ва бош-
ланғич таълим, олий таълим ва малака ошириш, товар ва 
меҳнат бозори самарадорлиги, молиявий бозорнинг та-
комиллашгани, технологик тараққиёт, бозор ҳажми, тад-

биркорликнинг ривожи ва янги ғояларнинг сифатига қа-
раб баҳоланди. АҚШ янги ғоялар, меҳнат бозори сама-
радорлиги, олий таълим ва малака ошириш бўйича юқо-
ри баҳоланди. Бундай баҳолаш очиқ манбалардаги маъ-
лумотлар ва дунёдаги 11 000дан зиёд тадбиркор раҳбар-
ларнинг жавобларига асосланди. Сўровлар натижасида 
солиқ ставкалари ва солиқ қоидалари АҚШ тадбиркор-
лик муҳитидаги энг муаммоли соҳалиги маълум бўлди. 

Кўпгина хусусий сектор ва ҳукумат иқтисодчиларининг 
айтишича, сўнгги йилларда турли зарбалар, жумладан, 
2001 йилдаги террор ҳужумлари, корпорациялардаги 
жанжаллар, нефть нархининг ўсишига нисбатан АҚШ 
иқтисоди кўрсатган чидамлилик унинг рақобатбардош-
лиги, хусусан, унинг молия бозоларининг очиқлиги ва 
мослашувчанлиги натижасидадир.

Октябрь ойида АҚШ молия вазири Ҳенри Полсон бун-
дай сифатларга эга АҚШ иқтисоди яна бошқа бир инқи-
роз – уй-жой ва ипотека бозорлари ҳамда шунга таал-
луқли кредитлар камомади муаммоларига ҳам туриб бе-
ришга қодир бўлади. Унинг оптимистик руҳдаги фикри 
31 октябрдаги Тижорат Департаменти ҳисоботида ҳам 
қўллаб-қувватланди, унда айтилишича, АҚШ иқтисоди 
учинчи чоракда 3.9 фоизга ўсди. Бу янгилик секин ўсиш 
суръатини кутаётган кўплаб бозор кузатувчиларини ҳай-
ратга солди. 

Президентнинг Иқтисодий Маслаҳатчилар Кенгаши ра-
иси Эдуард Лазеар уй-жой бозоридаги муаммолар учинчи 
чорак давомида иқтисодга таъсир эта бошлаганини ҳи-
собга олганда, бундай ўсиш суръатини “катта эътиборга 
сазовор” эканлигини таъкидлади.

Нью Жерси штатидаги Байон портида кемаларга товарлар юклан-
моқда. 2007-2008 йилнинг Жахон Рақобат Ҳисоботи АҚШ иқтисо-
дини, самарали бозори ва корпоратив иноовацияси туфайли, дунё-
нинг энг рақобатбардош иқтисоди дея кўрсатган. (© AP Images)

АҚШ иқтисоди дунёдаги энг рақобатбардош ҳисобланади

“ТechNet” тақдим этган ушбу суратда “Майкрософт” компанияси 
раиси Бил Гейтс Калифорния штати Стэнфорд шаҳрида 2006 йил-
нинг 15 ноябрида бўлиб ўтган Стэнфорд Университетидаги учинчи 
Йиллик “TechNet” инновация саммитида иштирокчиларнинг са-
волларига жавоб бераётгани акс эттирилган. “TechNet” инновацион 
саммити Американинг энг йирик тадбиркор етакчиларини жаҳон 
иқтисодида АҚШ рақобатбардошлигини қўллаб-қувватлашда зарур 
бўлган янги ғоялар ва умумий ёндошувни муҳокама қилиш учун 
бир жойга тўплайди. (© AP Images)

Либерал савдода қатнашаётган ривожланаётган мам-
лакатларда 1990-йиллардан ҳозиргача бўлган энг 
сўнгги глобализация тўлқини даврида ўртача 5 фоизга 
иқтисодий ўсиш кузатилди. 
  
“Хитой ва Вьетнам Жаҳон Савдо Ташкилотига аъзо
бўлгандан кейин иқтисодий ўсиши тезлашган мам-
лакатларга энг яхши мисол бўла олади, улар кейинча-
лик савдо тизимини либераллаштирди”, дейди Дэвид 
Долла America.gov га юборган электрон мактубида. 
Дэвид Долла Жаҳон Банкининг Хитойдаги вакили 
ва “Глобализация, ўсиш ва қашшоқлик” китобининг 
ҳаммуаллифидир. Долланинг ҳамкасби Пол Колиер 
ушбу китобнинг иккинчи ҳаммуаллифидир. 

Д. Долланинг айтишича, ўша мамлакатлар савдо-со-
тиққа қанчалик кўп очилса, улар шунча кўп ишончга 

эга бўлади ва чет эл инвестицияси ҳамда технологиясини 
ўзига жалб қилди.

“Экономист” журнали келгуси беш йил ичида ЯММ 
Вьетнамда йилига қарийб 8 фоизга, Хитойда эса 9 фоизга 
ўсишини башорат қилмоқда. 

Долла ва Колиер китобида 1990-йилларда “янги гло-
баллашаётган” ривожланаётган мамлакатлар билан содир 
бўлган воқеаларга урғу берилади. Китобда 90-йилларда 
ЯММ киши бошига юқоридаги мамлакатларда йилига 
5 фоизга ўсгани таъкидланади. Бу 2000-йиллар бошида 
давом этган ривожланишнинг умумий йўналишидир. 

Муаллифлар кўпгина йирик, ривожланаётган мамлакат-
лардаги иқтисодий муваффақиятларга замин бўлиб хиз-
мат қилган транспорт ва алоқа соҳасидаги силжишлар, 
уларнинг ташқи савдо ва сармояга кенг очилганини са-баб 
қилиб кўрсатишади. Биргина мисол: товар ишлаб чиқа-
риш 1980 йилда 25 фоиздан ҳам камроқ бўлган бўлса, 
1998 йилга келиб бу кўрсаткич 80 фоизга кўтарилди. 

Долла ва Колиер яқин йилларда савдо соҳасида 
кучли тадбирлар қўллаган мамлакатлар қаторига 
Бразилия, Венгрия, Ҳиндистон, Малайзия, Мексика, 
Филиппин, Таиланд ва Хитойни киритади ҳамда 24 
давлатда савдо алоқалари 1980 йилдан 2000 йилга-
ча икки бараварга ортганини таъкидлайди. Муал-
лифларга кўра, либерал савдо сиёсати юргизган 
мамлакатлардаги ЯММ ўсиши глобализация жараё-
нида иштирок этмаётганларга қараганда тезроқ юз 
берганини айтишади. 

Китобда кўпроқ глобаллашган ривожланган мамла-
катлар иқтисоди табиий ресусрлар экспортига таян-
ган юқори фойда олаётган ривожланаётган мамла-

катлардан нусха кўчирмаяпти дейилади. Аслида, кўпроқ 
глобаллашган ривожланаётган мамлакатлар қашшоқ 
мамлакатлар орасида бўлган.

Янги глобаллашаётган мамлакатлар импорт тарифларини 
сезиларли даражада пасайтирмоқда. Шунингдек, улар 
ишончли мулк ҳуқуқи, эркин сармоя муҳити ва кучли 
қонунчиликни юзага келтирди. 1980 йилдан буён улар 
умумий таълим соҳасида катта қадамлар қўйди. Тез ўса-
ётган ривожланаётган мамлакатларда вояга етганлар учун 
бошланғич таълимнинг ўртача йили 2.4 йилдан 3.8 йил-
гача ўсди. 

“Асосий таълимнинг кенгайиши тенгсизликни камай-
тириб, саломатлик андозалари ва самарадорликни оши-
ради”, дея хулоса қилади Долла ва Колиер. Бу жуда му-
ҳимдир, дейди муаллифлар, чунки мамлакатлар орасида 
кўчиб юриш учун иқтисодий босим бор экан, “100 йил 
аввалги ҳолат билан солиштирганда, дунё меҳнат оқимига 
нисбатан олганда анча кам глобаллашганини кўрамиз.”

Савдо-сотиқ қашшоқ мамлакатларда иқтисодий ўсишга туртки 
бўлмоқда

Вьетнамлик ишчилар Америка Қўшма Штатларига экспорт қилиш учун эр-
каклар кўйлагини тайёрламоқда. (© AP Images)

Ушбу хитойлик Пекин шаҳридаги “Черри” автомобиллари ди-
лери ҳудудида “Черри” автомобилига эшик очмоқда, 2007 йил 
4 июль. “Крайслер Груп” Хитойнинг энг йирик автомобиль 
ишлаб чиқарувчи корхонаси “Черри” билан Америка ва бошқа 
мамлакатларга экспорт қилиш учун машина ишлаб чиқариш 
бўйича шартнома имзолади. (© AP Images)



Таълимга оид маслаҳат маркази қуйидаги хизматлар-
ни бепул кўрсатади:

• АҚШда таълим олиш ҳақида умумий маълумот

• Маълум соҳа бўйича яккама-якка маслаҳат олиш 
ва ўқув дастури

• Маслаҳат олиш пайтида фойдаланиш мумкин 
бўлган инглиз тили бўйича SAT, TOEFL, GRE, GMAT 
тестларига тайёрлов материаллари

• Ёрдамчи маълумотномалар

• Молиявий ёрдам ресурслари

• Ариза тўлдириш ва топшириш бўйича йўл-йў-
риқлар

• Масофавий таълим бўйича йўл-йўриқлар

Марказда Америка Қўшма Штатларида таълим олиш-
ни истаган талабаларнинг эҳтиёжини қондиришга 
катта эътибор қаратилган бўлиб, унда маслаҳатчи 
хизматидан, маълумотномалар кутубхонаси ва таъли-
мий дастурлардан фойдаланиш мумкин. 

Марказда душанбадан пайшанбага қадар соат 13:00-
дан 17:00гача аниқ вақтни келишган ҳолда маслаҳат 

олиш мумкин. Учрашув вақтини белгилаб олиш учун 
душанбадан жумагача соат 9:30дан 12:00гача 120-5450 
рақамига қўнғироқ қилиш қилиш ёки 

Tashkent-Advising@state.gov 

бўйича мактуб юбориш лозим.

  Америка Қўшма Штатлари Элчихонаси
  
  Ўзбекистон Республикаси
  Тошкент шаҳар, 700093 
  Юнусобод тумани 5-мавзе
  Мойқўрғон кўчаси 3

  Телефон: (371) 120-5450
  Консуллик бўлими: (371) 120-4718, 120-4719
  Факс: (371) 120-6335       

  Интернет саҳифаси: http://uzbekistan.usembassy.gov
  Фикр ва мулоҳазалар учун электрон почта манзили: dostlik@usembassy.uz

Тошкентдаги АҚШ Элчихонасида очилган Таълимга оид Маслаҳат 
Маркази таклиф этадиган материаллардан намуналар.  
(АҚШ Элчихонаси тақдим этган сурат)

Тошкентдаги АҚШ Элчихонасида таълим бўйича 
янги маслаҳат маркази очилди


